KaBIyE, KEBE
ABASAMBI BANDI

% Lyena lishuko ilisuma, mucine, pakwisa ku ng’anda yakwa

Lesa muno lucelo celo, nokushinshimuna Shikulwifwe,
Kristu wesu uwabuka. Oh, caciba...Elyo Nacisa, pakashita
akanono akapita. Twalikwete umusonkano uwawamisha
nganshi mailo munshita yabushiku, umusonkano, nalishimikile
ukuyafye mpaka mupepi nobushiku pakati. Kabili natwima
luno lucelo mukushinshimuna Shikulu Yesu Kristu. Ifyo caba
icawamisha ukwisa capamo, mukukumana!

2 Nga fintu Munyina Thom acifuma mukulanda, ileelo
bushiku ilyo Ashininkisha ifyo Aali. Umuntu onse kuti afwa,
lelo casendele Lesa ukubuka nakabili. Mu mweo Wakwe,
Amoneke nga Lesa, Ashimikile nga Lesa, Aundepe nga Lesa,
Abombele nga Lesa. Aali ni Lesa. Kabili Ashininkishe pe
Pasaka ulucelo ukutila Aali ni Lesa. Aalicililepo pa muntu. Tali
ni kasesema, cibe Aali ni Kasesema. Aali umuntu umusuma,
lelo cibe Alicililepo pa muntu umusuma. Aali ni Lesa. Kabili
eico buno e bushiku, mukwibukisha ukubuka Kwakwe, ukutila
Alishininkishe ico.

3 Tufwile twaya pa bulendo luno, lucelo nokuya ku Mumana
wa Ganges, mukasanga ba mayo kulya balepela abana babo
abanono ilambo ku nsamba, ing’wena, balabaposamo. Ulelanda
pa bufumacumi? Basenda abanono babo abaina nokubabika
palya icakuti ing’'wena shingabatobaula. Ubo bufumacumi
ubwashika nganshi.

4 Nga twalipitile mu India, ileelo, kuti wasanga, nabatantama
pambali yamusebo, abengi abantu anilmo nabalambalala pa
fitunga, balepita mu mulilo, nokuicusha munshila imo. Bamo
muli bena, mucine, balesekeshafye, pantu cena ca batandashi.
Lelo kunuma uko kuli umwaume uulele kunuma uko, aleicusha
umwine, aletntonkanya ukutila kuti asanga ukutusha no
mutende, ukupepa—ukupepa kuli Mohammedi.

5 Icintu cabulanda, ubushiku bumbi, ilyo aleya ku Gologota,
mumusumba wa...ukufuma mu musumba wa Yerusalemu,
ntile. apo pali nipalya pene apo atanikilwe, munshishi yakwa
Mohammadi, palambalele namayo mwisamba lyafyani ifyo
abikile pamulu, nakapimfya ka mukate wafita. Alambalele
palya panshiku ishingi, alelilila umweo wamutemwikwa wakwe
uwafwile; palya pene pamushili apo icapindama caiminine.
Kabili, eico, ukumona isonde mumibele yabusenshi bwaiko!

6 Nalelanda na Munyina Gades, tapapitile inshita, ninshi
nabwelelefye ukufuma ku China. Atile, “Munyina Branham, cali
cikope icabulanda icakumona, mu China.” Atile, “Bamo muli
bena nalimo balimishe amaboko yabo pamyaka ine, pamuku
u mo, mpaka amala yabo yakula ukupula muminwe yabo,
ukufuma kunuma. Atile, ‘Nshakatale fumya ukuboko kwandi
mpaka mwampela umutende mu mweo wandi, we Buddha
mukalamba.””

7 Kabili—kabili nomba abengi abana abanono, ilyo bali
abaice, balafunika amakasa pefupa lya petama, nga ifi; kabili
bafwalafye nambala tuu nangu fili insapato, mumweo wabo
onse; amakasa ayanono ayepi, pantu balepela ilambo kuli lesa
umusenshi.

8 Nalitandalila inshishi mupepifye nashonse ishabapangile
bukapepa bumo; Mohammedi, kabili naku—nakunshishi yakwa
Buddha, na Confucious, nabengi abamano.

9 Lelo, ileelo, pali fyonse, ifwe fwe bantu abena Kristu kuti
twabwesesha imitwe yesu kunuma nokwimba, “Ena wa mweo,
Ena wa mweo, Kristu Yesu wa mweo ileelo. Imwe limbi kuti
mwanjipusha ifyo Naishiba ukutila Wa mweo; Ekala mu mutima
wandi.” Kabili twalikwata inshishi umwabula nangu cimo ileelo.

10 Imyaka yapitapo ibili Naleenda ndeya kunshishi, kumaca
inshita imo, mukubika iluba pamanda yakwa nyina wa
mulumendo wandi, uwafwile, na nkashi yakwe umunono uyo
uli pa kuboko kwakwe, kunse uku kunshishi ya Walnut Ridge
Cemetery. Kabili lintu nalepita, umunono alikene ukundolesha,
imiku ibili nangu itatu, ilyo alelila, ilyo aletele impoto iinono
iyamaluba. Twafukeme panshi palya, twafulile ifisote fyesu;
nokufibika pa nshishi, kulubali lwa nshishi. Kabili Nalimishe
ukuboko kwandi, nokumukumbata.

11 Natile, “Billy, aba bali pano banoko na nkashi yobe
umunono. Imibili yabo yaba pesamba apa. Imyeo yabo, mu
Kubapo kwakwa Lesa. Lelo ukuciluka bemba, kwishilya,
kwalambalala inshinshi umwabula nangu cimo ileelo, ico
cibukisho ku bena Kristu bonse. Ena wa mweo.” Ena wa mweo.
Uyo emufula uukankala uwa—uwacicetekelo cesu ica bwina
Kristu, ukutila Yesu Kristu ali no mweo ileelo.

12 Nomba, nga fintu calembelwe mwipepala. . .Nomba, ilingi
line, pakulongana kwesu ukwa pakutula kwa kasuba ukwe
Pasaka, ilingi line tulakwata u—ulwimbo, nangu shibili, kabili
tubika inshita iikalamba muno mwi Hema. ..Nga cakuti kuli
abatandashi abali naifwe, ukuba, inshita yesu iikalamba pano
iba pa Cebo. Ifwe tuli bantu abakalamba pakucetekela i Cebo
cakwa Lesa. Kabili cikankala, Ndetontonkanya, iyo e nshila
kabili iyo e ncende yalungama. Kabili ileelo Ninkwata fimo—
fimo ifintu ifikankala ifyo Ndefwaya ukulandapo, ifyakubuka,

ifintu fimo ifikankala. Kabili Ndefwaya ukulemba ifintu fimo,
ne mwine, ilyo Ndetwalililapo ukuya.

13 Mukubalilapo, natwisule muno mu Malembo, muli Mateo
chapitala 24, nangu chapitala 22, cibe, kabili ukutendeka na
vesi ya 41. Ndefwaya ukubelenga icakubelengapo mu Malembo,
nokwingila mulya mukubuka. Umutwe wandi uwakulongana
luno lucelo, luli apa. “Ilyo aba Fariseo bakolongene capamo. . .”
Njeleleniko. Na—Nacipilibwila kwibula limbi, mukubelenga
kwandi ukwa cakubelengapo. Cena caciba—cena caciba
ni Mateyo i—chapitala 23, Ndecetekela...Pali miniti fye.
Mumbelele uluse, pakutila, Nafikile mukucelwa mailo ubushiku
kabili nshacipekanya apakubelenga bwino bwino, luno lucelo,
ukwakusanga Amalembo yakubelenga. Oh, ee.

...kabiye kebe abasambi bandi wkuti Ndi
nokubakumanya kulya ku Galili, . . .

14 Cisuma, mukwai. Nomba, Yesu Kristu, u Mwana wakwa
Lesa apele umulimo pano kuli aba abanakashi ababusu, panuma
ya kubuka Kwakwe, ukutila Aali noku. . .ifyo Aali nokucita.
Aali nokubeba ukutila Aali nokubakumanya mu Galili, uko
Abalaile ukutila—ukutila Aka—Akamonekela kuli bena, kabili
ukutila Akaba nabena inshiku pe.

15 Nomba mu chapitala 28 uwakwa Mateo, ukuba, nokutampila
pa versi 7, tulebelenga ukuti.

Kabili kabiyeni mukwangufyanya, nokweba abasambi
bakwe ukutila nabuka ku bafwa; kabili, moneni,
alemutangilila ku Galili; kulya eko mukamumona:
moneni, Nimweba.

16 Yali ni mbila yakwa Malaika ku banakashi, kuli Maliya
na...ba Maliya babili. Cali pe...ulucelo lwe Pasaka
lyakubalilapo; ilyashi lyabukata lyalipelwe.

17 Ilyo Aikele pano pe sonde, Aendele ngo Muntu, Amoneke
ngo Muntu. Alikwete bonse ubuntu Bwakwe—Bwakwe ubwa
kunse ngo Muntu; nomba, mukati, Alicilile pa bantunse. Aali
ni Emmanuele. Lelo cibukisho ca cintu icikalamba icatala
acicitikapo mwisonde. Takwatalile akubako umuntu, kunse
ka uyu Muntu, Kristu Yesu, Uyo uwatile, “Nalikwata amaka
ayakubika umweo Wandi panshi, kabili nalikwata amaka
ayakuwimya nakabili.”

18 Confucius, ee, na Mohammedi, na Buddha, abengi bambi,
bali abamano nganshi; lelo, ilyo bafwile, ico calicipwishishe.
Bena balilobele inshiku pe. Balibashikile, kabili ico...
calicipwishishe.

19 Lelo uyu Muntu alikwete amaka yakubika umweo Wakwe
panshi nokuwimya nakabili. Umuntu fye eka uwingacita ifyo;
Umo fye uwacitile ico, uwashininkisha ukutila kuti Acita ico.

20 Kabili, nomba, kabili caba ukutina kwa muntu, ukupita
munkulo, cali ninfwa. Onse umuntu uwisa mwisonde lyonse
aletina imfwa. Abakalamba...Twalikwata ba Napoleoni,
twalikwata ba Hitler, nefintu fyonse; lelo ilyo afika kuli ora
yamfwa, bonse muli bena balatotobela. Nalyumfwa umuntu
alanda nokuyumfwa pafintu ifikalamba ifyamiponto; lelo, ilyo
caisa kumfwa, bena, bonse muli bena, balatotobela.

21 Kwati ni Bob Ingersoll, uwaishibikwa umusenshi, ilyo
abulile inkoloko yakwe nokuitambika kuli balupwa bakwe,
kabili atile, “Nga kwaliba Lesa, Ndi nokufwa muli miniti,
ukufuma kukulila kwa iyi nkoloko.” Nomba, panuma miniti
yapitile, tafwile. Apangile iikalamba “ha-ha,” ne cebo, kabili
atile, “Mwamona, takwaba icintu icaba nga Lesa.” Lelo lintu. . .

22 Mucine, cilya cali fye ukufikilisha Amalembo. Amalembo
yalanda ukutila, ukutila, “Bakapumya bakesa munshiku
shakulekelesha,” kabili twalibakwata.

23 Eico atile, “Nomba, mwamona, takwaba Lesa.” Lelo
mumuputule wamucipatala ilyo alefwa, ilyo abengi bakolongene
ukumona icalacitika, abilikishe ukutila, “O mwe Lesa, kwateni
uluse pa mweo wandi!”

2¢ Ba taata bali bacibusa wapamutima kuli i...nangu,
bacibusa icine cine, cibe, kumusenshi uwaishibikwa. Kabili
atile, “Takwaba Lesa.” Ena aletipa amatontonkanyo yene
ayakwa Lesa. Umukashi wakwe alekaka bakabalwe kwiceleta
nokuya ku chalichi, kabili ena aleya nokuyabyala inyanje pa
Mulungu, nafyonse ifintu, ukulangishafye ukutila takwali Lesa.

25 Ubushiku bumo, elo asombwelefye ingano shakwe,
nokushitulika bwino; inkuba yaishile umapo, nokushoca.
Ena aishilefuma kulya nokwimya ukuboko kwakwe nokutipa
amatontonkanyo yene yakwa Lesa. Kabil, lintu acitile ico,
inkuba yaishile uma mubutala umwaleikala bakabalwe
abalebutuka ulubilo Iwakucimfyanya, nokubepaya bonse,
bonse fye.

26 Kabili imilungu yakonkelepo, aishilelwala nobulwele
bwampepo namumala, nokufwa, ilyo bataata bamwafwileko
ukumwikatilila pabusanshi. Kabili alipundile nokulila ifiwa,
namakusu nayamukaka, fyaleisa kuli ena, nefintu fyonse. Kabili
ilyo aali mukuya, aitile ulupwa lwakwe pamo, nabana bakwe
abanono. Atile, “Mwikaya inshila bawishinwe baya. Mukaye
inshila banyinenwe baya, pantu iyo enshila fye iya Mweo.”

27 Nalikwata ibuuku ku ng’anda, iipela ubunte bwabantu
abengi abaishibikwa, abali nga abakalamba. ..abakalamaba
banamfumu baku—baku England, nabambi abaume. Ilyo
baletampula ukuya mumfwa, balepunda nokulila.

28 Na Mfumu Elizabeth, uwaku England, atile, “Nga cakutila
Nakwetefye...Kuti napela ubufumu bwandi nga cakutila

Nakwete amamineti yasano ukulundako umweo, icakuti
Ningalapila, nokulungamika umutima wandi kuli Lesa.”

29 Umbi umuntu uwaishibikwa, atile, “Ndetampwila mumfifi.
Nshishibe uko Ndeya. Ine kuti nacita. ..”

30 Kabili naumbi umusenshi uwaishibikwa alandile, nokutila,
“Kulemoneka kwati kuli ifibumba fibili, kabili Nalibilikishe,
kabili,” atile, “ishiwi fye ukufuma ku cibumba ukuya ku
cibumba.” Ifyo efyo fye aleumfwa. Alitamwishe ubushiku
bwepusukilo mpaka inshita yapwa.

31 Nomba Ndetontonkanaya pabaume abakalamba
abaishibikwa abafwile, balecetekela muli Shikulu Yesu Kristu
nokubuka Kwakwe. Ndetontonkanya palwa, pano, palwa—
palwa D.L. Moody, pamfwa yakwe, abengi balilanda ukutila.
“Mulandu nshi, bushe iyi nimfwa?” Atile, “Ubu bushiku bwandi
ubwakufwikwa icilongwe.” Kabili Natontonkenye, ilyo—ilyo
John Wesley, ilyo alefwa. Lintu Abraham Lincoln bamulashile
kabili alesuma umulopa kumfwa, alele mu—mu ncende.

32 Napitile mucikulwa basungilamo amalyashi yakale, kabili
muno mu Illinois muno, inshita iinono iyapitapo. Nalimwene
umwaume uwafita umukote ne mishishi inono iyabuta
mumutwe wakwe onse, alelaenda enda, alelolesha. Panuma
yakashita aliminine, nefilamba filekonkolokela pamatobo
yakwe. Aselele kunuma kabili atampile ukulanda ukulanda
ipepo. Nalimutambile pali ba miniti ayanono. Naleenda enda,
naine, eico Nalyendele kulya kabili Natile, “Yama, bwafya nshi?
Ndemona ulepepa.”

Atile, “Lolesha, uulele palya.”

33 Ukuba, Naloleshe nalambalala palya, kabili icintu fye cimo
ico Namwene cali ni ndeleshi. Kabili atile. . . Natile, “Icintu fye
cimo ico Ndemona ni ndeleshi.”

3¢ “Lelo,” atile, “lolesheni, mukwai.” Atile, “Pesamba lye koti
lyandi pali icibala ca mushipi wa musha.” Atile, “Kabili uyu
mulopa wakwa Abraham Lincoln.” Atile, “Casendele umulopa
wakwa Abraham Lincoln ukusenda ilamba lya busha ukufuma
pali ine.”

35 Natontonkenye ukutila, “Nga kuti casansamusha umuntu
wafita, pamulandu wa mulopa wakwa Abraham Lincoln,
pantu cena cafumishe ilamba lya busha pali ena; bushe
u Mulopa wakwa Yesu Kristu kuti wapilibula nshi ku
wacetekela, lintu twalolesha ku Kalbale nokumona palya
ukutila Asendele umushipi wa lubembu ukufuma mu mitima
yesu, nokutusansamusha,” kabili tulelanda palwa ico, ishi nshita
shabushiku ishapita. We bupusano we Wena waba!

36 Abraham Lincoln, ilyo alefwa, alikwete ukupwishishisha.
Kabili lintu ena...lelo lintu bamulashile palya, muli ici
icikalamba ichalichi, kabili alefwa mubusanshi bwakwe, atile,

“Pilibuleni icinso candi ukulola kukuwa kwa kasuba.” Akasuba
kaleya kalewa mu cungulo bushiku. Lincoln alepema, nomulopa
walesumina muli bapwapwa bakwe. Ena lyonse acetekele
Lesa. Atile, “Imyeni amaboko yandi.” Kabili aikete ukuboko
kwakwe. Atile, “Taata Wesu Mwebaba mu Muulu, i Shina
Lyenu licindikwe,” ilyoakontamike umutwe wakwe nokutula
umupashi.

37 Paul Rader, cibusa wandi uwapamutima, uwalembele
ulwimbo lwandi, Cetekela Fye; ilyo alefwa kulya, ena
ashintililefye pa kubeya kwakwe, umutwe wakwe pa kubeya
kwakwa maninja wandi, Mista Baxter. Aali umukalamba
uwabulamba umwaume uwaendele imimana nokutoloka
imimana, nefintu fyonse, kabili alifulunganishiwe kulya
kwishilya, nokufulunganishiwa nabakonka ifipope, kabili
nembila yakwe yamusakamike ukufika kumfwa. Kabili lintu
alefwa, alele mu muputule, kabili mupepi nemfwa, alelwisha
mupepi.

38 Kabili apa epali ukucimfya ukukalamba ukwa ulya
mwaume. Kabili aali uwakusekesha, Paul aali, nga fintu
mwebengi mwamwishiba. Balikwete abaleimba bane abafumine
ku inono Moody Bible Institute kwisamba kulya. Kabili
baliponeshe ifyakucinga, pama windo, ilyo aleya. Alimine,
alolesha. Apukwinye umutwe wakwe, kabili atile, “Ninani
alefwa, iwe nangu Ine?” Atile, “Imyeni icifimbo, kabili
munjimbile ishisuma, ishalila bwangu, ishakubuka, inyimbo
sha Mbila nsuma.”

39 Kabili ilyo batendeke ukwimba nga filya, atile, “Alikwisa
munyinane, Luke?”

40 Aletele munyina wakwe. Luke aile pamo nankwe nga
fintu umulumendo wandi acita pamo naine, nefyaba ngefyo.
Luke aali mumuputule wakonkelepo, alelila. Luke alingile;
umutulushi umukalamba uwamapeya ayakalamba umwaume,
nalimo mwalimwishiba. Ena na Ma Sunday, nabonse, eko bali.

41 Tlyo apilibwike, aikete Luka pakuboko, atile, “Luka,
twafuma ukutali nobe. Lelo, tontonkanya pali ico, muma miniti
yasano ukufuma nomba, Nalaiminina mu Kubapo kwakwa Yesu
Kristu, nimfwala ubulungami Bwakwe.”

Imyeo ya bantu abakalamba ilatwibukisha
Ifwe kuti twalenga ubumi bwesu ukuwama,
Ne fyakulekana, ukushala kunuma yesu
Imishilwa yamakasa pa mucanga wa nshita;

Imishilwa ya makasa, iyo limbi umbi,

Ukusendwa ukuya mu bwikashi bumo
ubukalamba,

Ilyo uuli eka munyina wamu bwato bwabunda,

Nga amona, akasansamuka mumutima
nakabili.

42 Ndetontonkanya Amalumbo Ya Mweo, kalemba wa
mishikakulo mukalamba uwa Cingeleshi, Longfellow, lintu
alembele ico. Naiminine pa nshinshi yakwe, pano imyeshi iinono
iyapitapo. Natontonkenye pamishikakulo shakwe ishikalamba
kabili nefyo apele kwi sonde, kabili Ine. . .Yalya Malumbo Ya
Muweo yali yamo payo natemwisha. Imfwa lyonse yali yakutina.
Abantu balaitina, inshila yonse ukufuma kukutendeka. Kunuma
kulya, ukufuma mwibala lya Edeni, umuntu aletina imfwa.

43 Ndetontonkanya pali kasesema umukalamba, Yobo, ilyo
aikele kulya ilya nshita kabili alishibe ukutila aleya. Alandile
pakushimikla ukukalamba kulya, uko tukwata ukufuma muli
Yobo 14. Ifyo aletamba amaluba; ifyo yalefwa nokubuka
nakabili. Ifyo aletamba ifimuti; ifyo fyalepumwa fyapona,
fyalepauka, umwela walefilepula. “Mumfwa, nomba cilaba
nomweo nakabili,” atile. “Ukupitila mu matoni ayanono aya—
aya menshi, ee,” atile, “cilaba no mweo.” Tulatamba ifinama
fye—fye—fyesu, nafimbipo, ilyo fiba nomweo nokufwa. Conse
icakwata icipema muli cena, ilyo cafwa, taciba nomweo nakabili.

4 FEico Yobo alisungwike ifyo cali ukutila Lesa kuti asenda
iluba nokulilenga ukuba no mweo nakabili, kabili libe ena
tekuti abe no mweo nakabili. Atile, “Ee, umuntu alatula
umupashi, ena alonaika, kabili nikwisa ali?” Atile, “Abana
bakwe balesa mukumupela umucinshi, lelo teshiba nangu cimo.”
Nomba atile, “Oh, ukutila Muli nokumfisa munshinshi, ukutila
Muli nokunsunga muncende yankama, mpaka icipyu Cenu
capita. Mwalimbikila inshita nemipaka, iyo Nshinga ciluka.
Lelo nga Imwe kuti mwansungilafye muncende yankama mpaka
ubushiku bwa bukali Bwenu. . .”

45 Pakatifye kamafya yakwe, liya line ora yafitisha yaliko,
muli ilya ine fye inshita iyabipisha, nomba kwaishile Elihu
umunono ukulanda nankwe; ukumweba ukutila iluba
talyabembwike; ukutila ena e wabembwike, kabili ukutila
kukaba ukubuka. “Ubushiku bumo kukaba Umo Umulungami
Uukesa, uwapangwa ngaba muli cino calo, kabili mumibele
yacipasho cakwa Lesa, uwapangwa mumibele yamuntu.
Uukasenda pali Ena imibele yamubili uubembuka, nangu cibe
ifyo, kabili kuti aiminina mumupokapoka pakati ka uwafulwa,
Lesa uwa mushilo no muntu umubembu, kabili kuti abika
amaboko Yakwe pali bonse babili nokusuntinkanya inshila.”

46 Kabili lintu Yobo amwene ico, alelolesha ku kubuka
kwakwa Shikulu. Alikumwene uko. Nomba moneni. Mumashiwi
yambi, Yobo aleesha ukukwata ici, ukutila, “Nalishiba ukutila
umuntu nga abwekela kulukungu lwamumushili, onaikafye
nokubwekelamo. Ndamumona. Tabuka nakabili. Alambalalafye
nokutula umupashi, kabili ena aya. Kabili ali kwisa? Tapali
nangu umo uwaishiba apo ali. Lelo Ndamona ifintu fimbi
filabuka ukufuma kubafwa, lelo ena tabuka.”

47 Nomba lintu uyu kasesema aingile mu Mupashi, Lesa
atampile ukumulanga ico icali nokucitika; ukutila kuti kwaba
Umuntu umo Uwingasenda ulubembu lwe sonde, kabili ali
nokubuka nakabili. Amwene ukubuka kwakwa Shikulu.
Nomba, Nalitemwa ico, lintu Natontonkanya. Atile aliminine.
Aliipukumwine.

48 Aali naikala pamwina wa mito. Owe! Ifyo twitw ishamo
ileelo, ishamo lyalipumine ing’anda yakwe. Abana bakwe
bonse balipaiwe. Ifyuma fyakwe fyonse fyalipwile. Ubumi
bwakwe bwalyonawike. Ena aikele, umwina Kristu, nangu
uwacetekela, alikele, uwalekeleshiwa. Abantu, ne chalichi cakwe
calimufutete. Ena aikele palya, alekusa ifipute fyakwe.

49 Kabili nomba lintu u Mupashi wakwa Shikulu waishile
pali ena, kabili amwene ukubuuka muno lucelo, namwishiba,
aliminine, kabili atile, “Nalishiba Kalubula wandi wa mweo,
kabili pa nshiku shakulekelesha Akeminina pe sonde. Kabili
nangula imititi ya mu munofu ikonaule uyu mubili, nalyo line
mu mubili wandi Nkamona Lesa; Uo Nkamona nemwine-. ..”
Alishibe ukutila ali noku Mumona munshiku shakulekelesha,
pantu kuli nokuba ukubuka, ukubuka kwa bonse.

50  Ndetontonkanya pali Davidi, lintu aleya alekula. Ukuba
imfumu iikalamba iyo aali, Lesa alapile kuli ena, ukulingana
nefisabo fya mumusana wakwe ali nokwimya Kristu ukwikala
kukuboko Kwakwe ukwa kukulyo. Nomba Ndemona Davidi,
ilyo akotele, alefika kumpela yabulendo bwakwe, kabili na
maka yonse aya kumubili yalifye mupepi nokupwa. Atile,
“Nokucilapo, umubili wandi uli nokutusha mwisubilo, pantu
Takaleke uwa Mushilo Wakwe Umo ukumona ukonaika; nangula
Ena ukusha umweo Wakwe kumbo.” Alimwene kabela Yesu,
ukubuka kwa kwa Kristu; nkwishiba ukutila umubili Wakwe
tawakekale mulukungu lwa mumushili, lelo uli nokwima
nakabili.

51 Ndetontonkanya pali Abrahamu kunuma kulya lintu Lesa
amwikalike panshi, nokutila, “Nomba, Abrahamu, iwe uleya
ulekula, kabili naupita pamyaka, iwe na Sara bonse babili. Lelo,
walipita pamushinku wakukwata abana, lelo Ndi nokumupela
umwana wa bulayo.” Nomba ifyo Abrahamu aile pabulendo
bwakwe nokuya mumpanga yabulayo, nokulolela kulya panshita
ilyo uyu uwapalwa akesa, uyo uwingemininako Kristu Yesu.

52 Kabili panuma ya myaka amakumi yabili naisano
iyakucetekela ubu ubulayo, ilyofye ubulayo tabulafikilishiwa,
nomba Lesa amonekele kuli Abrahamu, nokumulanga ukutila,
mumfwa, Ali nokutanika u Mwana Wakwe; kabili, mukubuka,
Ali noku Mubusha nakabili, kabili noku Mupela fyonse.
Ukulenga ifinshingwa ukufilwa, ifintu fyonse ifyalelungulusha
umuntu, nemfwa, kabili wekutinya we kuntu imfwa yakwete,
kuti yafilwa, ilyo bamona ici.

53 Kabili Alipele Abrahamu umukote icakupitamo cibe
tacilacitika, kabili Alipitile muli ifi fiputulwa fyanama ifyo
aputwile. Uko, twasendele imilungu iyapita iinono, nangu
umulungu wapitapo, ntile, nangu umulungu uwafumineko
kuwafumineko, mukulongana kwesu; ifyo ukutila Alengele ulu
Lubuuto ulunono ulwabuta, ulo lwali ni Lesa, ukupita muli ifi,
ukushininkisha umulapo wa cipangano.

54  Kabili nomba apilibwike nokupala Abrahamu; kabili
no mwaume umukote imyaka yakufyalwa umwanda umo,
no mwanakashi amakumi pabula, bapilibukile ku mwaume
uwacaice na namayo uwacaice nakabili, nokuleta u—umwana,
Isaki. Icili, muli ena, mwafumine u Lubuto lwakwa Abrahamu.
Ukufuma muli Abra-. . . Ukufuma muli ico, ukufuma muli Isaki,
mwafumine Davidi; ukufuma muli Davidi kwaishile Kristu;
ukufuma muli Kristu kwaishile ukubuka ukufuma kubafwa.
Ifyo bwaba ubulayo ubwa bukata! Ifyo Lesa ukupita munshita
alangishe fyonse ifi fintu!

5% Nomba, mukulekelesha, nga fintu twasendele munshiku
ishapitapo, umufula, palwa ifyo bonse abantu, bonse
bakasesema aba mu Cipangano ca Kale, batantike incende
yabo iya kushikwa.

56 Tleelo muli nokuya kunshishi, mwebengi imwe, ukubika
amaluba pa batemwikwa benu, nangu panshishi shabo.

57 Nomba moneni ici. Bonse bakasesema bakale, tabakwete
Ilembo nangu limo ilyakukonka, nga fintu twakwata, ubulayo
bonse ubwa Bulesa ubwakwa Lesa, kanofye ukupitila
mubutungulushi bwa Mupashi wa Mushilo. “Abantu abakale,
ilyo baleenshiwa na Mupashi wa Mushilo, balembele i Cebo
cakwa Lesa.” Cila umo pali bena, ilyo bafwile, bakomaile ukutila
balefwaya ukushikwa ku Palestine. Tabalefwaya ukuba. . .Bena
bafwilile kunse ya Palestine, abengi muli bena, lelo alefwaya
ukushikwa mu Palestine pantu Lesa apele ifisabo fyakubalilapo
ifya kubuka ukufuma mu Palestine.

58  Nomba lintu kwaishile Yesu, kabili bacitile kuli Ena ico
balandile ukutila bali nokucita. Ilyo Afyelwe mu Betelehemu,
Aingile ukupita mu mwinshi wa mwitanga, afumine ukupitla
mukukandwa. Ilyo Aali pano pe sonde, Tatalile apangapo
ubulendo bwaba mailoshi amakumi yasano mu mweo Wakwe.
Ena tatalile ukuya ukuli konse; ukushinguluka Palestine, lelo i
Mbila ya Mbila nsuma Yakwe yaliya kumulepulwa necifutu ce
sonde.

59 Tatalile lembapo ibuuku mu mweo Wakwe; lelo i Buuku,
lyalilembelwe pali Ena, lyalishitishiwa ukucila ibuuku lyonse
mu nkulo shonse, Baibele. Kabili nomba, mulya, Ena tatalile
kwata i...Tatalile yapo ku koleji mumweo Wakwe, kabili cibe
kwaliba ama colleji ayengi ayakulwa muku Mupela umucinshi
ukucila—ukucila icintu conse cimbi icaba pe sonde, nangu ishina

ilili lyonse nangu umuntu uuli onse. Kabili Tatalile aya apatali
nganshi. Aikele uwaicefya, umweo uwapanshi. Balimushenteke,
ukumupumya, ukumuseka.

60  Kabili Atile ukuti Alikwete amaka yakubika umweo Wakwe
panshi, namaka yakuwimya. Umuntu uuli onse kuti apanga
amataki nga filya, uuli onse kuti acita. Lelo Ashininkishe uku
Mutalika ilyo Abukile ulucelo pe Pasaka.

61 Tlyo, balashile indupi Shakwe, na Yakwe—na makasa Yakwe,
nolubali Lwakwe; ne cilongwe ca myunga pa mutwe Wakwe.
Kabili Afwile, kulya, alebilikisha pa luse, pa Kalbale. Ilyo Aali
pesonde, Amoneke ngo muntu kabili Acitile ngo muntu. Kabili
ilyo Afwile palya pa Kalbale, Abilikishe pa luse, ngo muntu.

62 Lelo lintu Abukile, pe Pasaka ulucelo, Ashininkishe ukutila
Alicililepo pamuntu. Aali ni Lesa. Alikwete amaka yakubika
umweo Wakwe panshi.

63 Nomba, icantanshi, mulucelo, ibumba ilinono ilya basambi
bonse bali ne mitima iyatobauka. Tabaishibe icacitike. Bamo
muli bena balefwaya ukubwelelamo ku masumbu yabo
ayakulobelako.

64  Nomba nge cakulangisha icinono ico imfwa yali, kabili ifyo
imfwa yali iyabipisha, kubatampile ukupita muli bukapepa
bwesu ubwa bwina Kristu, ifyo ubulayo bwapelwe ukupitila
muli bashifwe bacicetekelo abo Nacilumbula muno lucelo.
Nomba natufikefye nakumwesu, uko fyonse fili.

65  Aba basambi abanono, panuma bena...ibumba ilinono
ilyapatilwe mukutendeka. [Tapali amashiwi pali tepu—Kale.]
Tabakwete ifibusa ifingi ifya muli ili sonde.

66  Kabili umuntu uuli onse uyo ubombela Yesu Kristu
takakwate ifibusa ifingi ifya muli ili sonde. Ufwile ukwiminina
pakushininwa kobe, weka. Inshita ishingi ufwile waiminina
palobe wemwine, lelo Alaile ukutila Ali nokwiminina pamo
naiwe. “Ndi nokuya pamo naiwe ukufika nakumpela.”

67 Kabili nomba, ilyo Nde Mumona, lekeni tuloleshe pali ico.
Balimusendele, baenekele, pantu Alecita ifisungusho. Kabili
Alandile ukutila Talecita icintu pa Lwakwe, lelo ifyo Taata
amulangishe Ena. Lelo Aali—Aali nikabomba wafisungusho.
Kabili ilyo Apelwe mu maboko yakwa Pilato, musango nshi
bena bengasubila ukumona Messiya wakwa Lesa ukufulwa,
ne fyakufwala Fyakwe, nokwiminina palya; nokupumwa,
nokucenwa, nokufungaulwa, nokusansaulwa, nokufwishilwa
amate, kabili taiswilepo akanwa Kakwe nokulanda ishiwi palwa
cena. Ico calitobawile imitima yabo.

68  Umwaume wine Uyo wingatambika ukuboko Kwakwe,
nokutila, “Beni shilili,” kabili ifipupu na mabimbi fyali
Munakile.

69 Umo Uyo Uwingakanya ibumba lyaba cililo, nokubika
ukuboko Kwakwe pa mbokoshi, nokutila, “We mulumendo,
Ndekweba, ima,” kabili alimine.

7 Umo Uyo uwaile mung’anda yamitima yatobaulwa,
umo umwana umwanakashi afwilefye; Jairusi, shimapepo
munono uyo uwali nokwikala palwakwe pamo na Yesu, kabili
aishileba uwacetekela. Kabili Aingile mukati, atile, “Lekeni
kube umutende, pantu nacisungu tafwile; alelefye utulo.”
Mucine bena nga balishibe. Mucine kwaliko icintu cimo kulya.
Alingile mukati, nokumwikata ukuboko; amulolesha, nokutila,
“Mukashana, Nalanda kuli iwe, ima.” Kabili umukashana
uwali uwafwa, kabili umweo wakwe walifuminemo, aiminine
pamakasa yakwe nokuba nomweo nakabili.

71 Ifyo ukutila Aile ku nshishi yakwa Lazaro, alelila ngo
muntu, ifilamba fyalekonkoloka pa masaya Yakwe, ilyo Alilile
nokwiminina palya. No muntu uwafwile panshiku shine,
nemyambo ilepita ukwingila nokufuma mumubili wakwe. Lelo
uku Mumona aimya umubili Wakwe uunono nga filya, atile,
“Nine kubuka no Mweo. Uyo wacetekela muli Ine, nangula ena
alifwile, lelo akaba no mweo. Uyo onse uuli no mweo kabili
acetekela muli Ine takatale afwa.” Tontonkanyeni pali cena.
“Uyo uli no mweo no kucetekela muli Ine takatale afwa.”

72 We subilo we tukwete muno lucelo, nomba, lintu ifwe
twatandalila inshinshi shesu, kubatemwikwa besu! We subilo we
twakwata muli uyu mubili uufwa, ileelo, nga fintu Mupashi wa
Mushilo apela ubunte, “Ena wa mweo! ‘Takatale afwa; nakwata
u Mweo wa muyayaya.” Lelo tulabika imibili munshishi
iyabashilisha pali ifwe, lelo mukati bamweo. Bali nomweo
kuncende imo.

73 Ilyo Aiminine, atile, “Nine kubuka no Mweo,” kabili kwali
umuntu uwalele palya. Atile, “Fumyenipo ilibwe.” Nokonaika
kwa mubili wakwe, kulya kununka ukwa mubili wa muntu,
mwalishiba ifyo caba. Ilyo baimine, mulandu nshi, cali kununka
ukwabipisha ukwali kulya. Lelo Alilandile, kabili atile, “Lazaro,
isa fuma!” Kabili umuntu ulya uwafwile panshiku shine, aimine
ukufuma munshinshi.

74 Kuti bamona shani Umuntu namaka ya musango ngoyo,
ukupelela pa Kalbale, nokupumya ukukalamba, amate
yabashilika, abale Mupumya, yalekonkolokapa myefu Yakwe;
ilyo balenukula icifundo ca myefu ukufuma pa menso Yakwe,
noku Muma pa mutwe, nokutila, “Sesema nokulanda uu
Kumine!” Ilyo bamwene imisomali yaba Roma yaingila
muminwe Yakwe na mumakasa Yakwe, kuti bamona u Muntu
wamusango ifyo afwa shani? Pantu, Lesa alefwaya ubupingushi,
kabili Kristu asendele ubupingushi bwesu.

75 Ifyo bena bali abaumfwa ububi nganshi! Bena baile ku
masumbu yabo ayakulobelako nakabili. Petro atile, “Ndeya

mukuloba.” Abasambi batile, “Nalaya naiwe.” Balicitile ico.
Bonse bali abatobaulwa, abaumfwa ububi.

6 Baikishe umubili Wakwe, ba Upombele munsalu, noku
Ulambalika munshishi.

" Kabili atile, “Ilya e mpela ya ulya uwabula ukwishiba
ifyo alecita.” Ifyo isonde lyale Mulwisha! Batile, “Aali
nikakunkuluka wa mushilo. Ali uwapena. Ali—Ali uwabula
ukwishiba ifyo alecita, nefyaba ngefyo.”

78 Lelo Atile Aali ni Lesa. Amoneke nga Ena. Acitile nga Ena.
Alishininkishe ukutila Aali ni Lesa. Ico nacilungama.

9  Umwanakashi atile, tapapitile inshita, ngefyo Nalanda ici
inshita ishingi. Atile, “Tali uwa Bulesa, Munyina Branham.”
Umwanakashi wa Sayansi yabena Kristu, atile, “Alifye
umwaume.” Atile, “Alifye umwaume.”

80  Natile, “Alicililepo pa muntu. Aali ni Lesa.” Natile, “Aali ni
Lesa nangu kabepa.”

81 Atile, “Ukuba, pantu Alililile pa nshishi yakwa Lazaro,
Ashininkishe ukutila Tali nangu cimo lelo umuntu.”

82 Natile, “Lintu Alelila, Alilile ngo muntu. Lelo lintu
Abushishe abafwa, Ashininkishe ukutila Aali ni Lesa.” Ico
nacilungama. Natile, “Lintu Aali nensala, Alekwata insala ngo
muntu.”

8 Lelo bushe kuti mwaelenganya umuntu ukwiminina
ukushinguluka icimuti ca mukunyu, ukwesha ukusanga icintu
cimo icakulya; nenshiku ishakonkelepo, atolele umukate unono,
umukate ubili, nesabi libili nangu litatu, nokulisha abantu
amakana yasano ne sabi ilyaipikwa!

8¢  Bushe kuti mwaelenganya umuntu ukwiminina pa Kalbale,
ukukobama palya pakati ka Muulu ne sonde, alelila aletila,
“Naumfwa icilaka, Naumfwa icilaka”; nokupilibula amenshi
ukuba umwangashi! Kabumba wine uwa—uwa menshi,
naiminina kulya, alelilila amenshi!

8  Asangwike ulubembu palwa ifwe, ukutila ifwe, mububusu
Bwakwe—mububusu bwakwe twingaba abakankala. Ena,
mumfwa Yakwe, Afwile ngo mubembu,; ukutila ifwe, mumfwa
yesu, kuti twafwa abana abaume na bana abanakashi abakwa
Lesa.

8 Ndatontonkanya pabupusano mumfwa. Umukote Daddy
Hayes kulya, ilyo alefwa, aitile abana bakwe kumbali ya
busanshi. Kabili kulya, aali mukukana ishiba icintu panshiku
shibili nangu shitatu. Alikwete ishiwi alelanda lyonse, atile,
“Wemutemwikwa, pala umweo wandi!” Aali...Aitile abamna
bakwe kumbali ya busanshi. Iitali, iyabuta, iiyalepa imyefu;
atile, “Wemutemwikwa, pala umweo wandi! Mwacitontonkanya
ukutila Daddy Haye nafwa.” Atile, “Nshakatale mfwa. Pantu

Yesu wa mweo, Ndi no mweo naine.” Kabili kulya apalile cila
umo mubana bakwe.

87 Atile, “Imyeni amaboko yandi.” Alifililwe ukwimya
amaboko yakwe pamulu. Kabili umo pabalumendo bakwe aile
uku lubali, aimishe kulya kuboko, umbi aimya kulya ukuboko.
Atampile ukwimba. Ilyo amenso yakwe yatendeke ukulolesha
ku Muulu, atile, “Ubushiku bwa nsansa, ubushiku bwansansa,
ukutula ilyo Yesu asambile imembu shandi! Amfundile u—
ukupepa npkusangalala cila bushiku.” Kabili aisele amenso
yakwe nokuya mukukumanya Lesa. Ndemweba, uyo e musango
Ndefwaya ukwilamo. Uyo e musango. Lekeni mfwile muli Yesu
Kristu.

88 Nomba lintu abasambi Bakwe bamwene ico, fyonse
ifyakumfwisha ububi nefintu fyonse, ifyo—ifyo—ifyo
Akwete, fyamoneke kwati, alifililwe ukubomba efyo aali
nokubomba. Bonse balitampile ukubwekelamo, kubulondo.
Umo abwekelemo ku milimo yakwe, umbi abwekelemo iyi
nshila.

89  Nomba, tulefwaya ukutampila luno lucelo panshinshi.
Nomba panuma ya kubuka Kwakwe, Maliya, Malita, na Maliya—
Maliya Mandalena, na Maliya nyina wakwa Yesu. . . Cali ulucelo
celo lumo. Basungile umubili Wakwe mu mushili, pe Sabbata, ico
cali ulutambi ukutila tabalecita icintu nangu cimo pa bushiku
bwe Sabbata. Eico Afwile pali Cisano mu cungulo, pa fili koloko,
kabili abukile kumaca pa Mulungu ulucelo.

9 Nomba Ndefwaya ukupwisha ili lipusho, ilyo muli muno
muno lucelo muli uku kulongana kwa kasuba. Abantu
abengi batila, “Nomba mulandu nshi Alandile ukutila
Akalambalika...Ali munshishi, inshiku shitatu akasuba
nobushiku?” Talandile ukutila Akacita ico.

91 Atile, “Mukati ka ishi nshiku shitatu Nkemya umubili
Wandi.” Mwamona? Nomba, umulandu Acitile ico nipamulandu
wakutila Davidi alandile, pancende imo mu Malembo,
“Nshakashe umweo Wakwe kumbo, nangula Ine ukuleka
uwa Mushilo Wandi Umo ukumona ububole.” Kabili Alishibe
ukutila ukonaulwa kwaikele mumubili wamuntu panuma yama
ora amakumi cine lubali nayabili, inshiku shitatu akasuba
nobushiku. Kabili inshita shimo mukati ka shilye nshiku shitatu
akasuba no bushiku, Lesa ali no ku Mwimya. Eico Afwile pali
Cisano mu cungulo kasuba pa fili koloko, kabili abukile ulucelo
pa Mulungu ulucelo.

92 Nomba natubule ubwangalo apa pene nokwiminina
pakashita nokutamba. Kuti na Mumona, inshita yonse
iyabushiku. Umubusu umunono Maliya, nyina, umutima wakwe
walitobeke. Kasesema mwanakashi Anna amwebele ukutila
ena ali nokulaswa, ukusokolola amatontonkanyo ya bengi. Ifyo
umubili Wakwe wacushiwe, no Mwana wakwe uwatemwikwa

nakobama palya pacapindama, kabili we musebanya we Aletele
ku chalichi. Lelo, nomba, mumutima wakwe, kulya kutemwa
kwakwa nyina kwaleya kuli ena; kwali...temulandu pafyo
Acitile, umusebanya walipo. Alifwile, ukukandwa kwancita
tubi, nga u—uwamilandu ileelo uwingaya kulya, mukutanikwa,
nangu ukumwipaya kumalaiti, nangu icintu cimo. Iyo e nshila
Afwililemo, munsoni kabili mumusebanya. Mwamona ifyo Lesa
akandile ulubembu? Kabili nomba ifyo alilile, limbi ubushiku
bonse! Kabili ena na. . .

93  Maliya Mandalena, ena alishibe amaka Yakwe. Alishibe
ukutila kwaliko icintu cimo palwa Ena icali icapusanako
ukufuma kubantu bonse. Alikwete ifiwa cine lubali ifyatamfiwe
muli ena.

9% Umuntu onse uyo watala bapo umuntungwa ukufuma kuli
ciwa, ukupitila mumaka yakwa Yesu Kristu, alishiba apo
baiminina. Takuli nangu umo uwingesa, kabili mu Kubapo
Kwakwe ukukalamba ukwa Bulesa, kabili ukutalaba umuntu
umo wine nakabili. Imwe muli—imwe mwalipilibulwa. Kuliko
icintu cimo icicitika kuli imwe. Oh, kuti mwaimina apatali,
nokubelenga amano, nokutunganya ici, nokusumina ici, icintu
cimo, kabili ifyalandwa fimo, nangu icintu cimo nga cilya. Lelo
tatwacetekela mu masambililo ya fyamipepele. Twalicetekela
mu maka aya kubuka kwa kwa Yesu Kristu. Kabili lintu waisa
mu Kubapo Kwakwe, kulaba icintu cimo icicitika mu mweo
obe, ico ecikucinja. Kabili tawakatale auba cimo cine nakabili,
umuntu uyo watalaba mu Kubapo kwakwa Kristu.

9 FKico alikwete ifiwa cinelubali ifyatamfiwe muli ena.
Amataki nolunkumbwa, kabili amwene ukutila aali umusuma
kabili takwali uwingaba nga ena. Lelo lintu Yesu alandile
nokutila, “Iwe ube uwasambwa,” fyonse fyafumine pali ena.
Aishileba umuntu umupya. Taweme nga fintu aweme, mucinso
cakwe umwine. Lelo aipombele umwine mumwingila wabufuke
nokunakilila, kabili akonkele Shikulu. Amutemenwe Ena.

Nomba pe Pasaka ulucelo Ndemumona.

9  Abasambi bakwe bali kunse, ukutinta amato ye sabi; bamo
muli bena. Bamo muli bena baleya ku mushi. Kabili bambi baile
inshila iyapusana pusana; babwekele kumilimo yabo.

97 Kabili nomba kumaca, Ndemona Maliya nyina, Maliya
Mandalena, baleninika iculu, ukuti baye kunshishi. Balikwete
ifyanukila nefintu. Balefwaya ukusuba umubili Wakwe noku
Mubika.

98 Kabili, eico, ilyo baleya pa mulu waculu, Ndeelenganya
ukumona ifilecitika nafimbi. Lekeni tuloleshe uku lubali.

99 Ndemona ibumba lya bashilika nabeminina kulya. Baleteya
injuka, ubushiku bonse, nangu—nangu ukulasa akabulungwa,
nangu ukuteya akabulungwa kabo, a—akabulungwa pamushili.
Kabili bena balitwalililepo. Bamo muli bena batile, “Batile,

bushe uleibukisha ulya kabepa? Atile ‘munshiku shitatu’ Ali
nokwima. Eico nomba lekenifye tumone. Natuleya kunshishi.”

100 Kabili Ndebamona baenda ukuya kulya, nokuipampansha
pacifuba, nokuposa icakucinga icikalamba nga ifyo, nefumo
lyaci Roma; batila, “Twalamona ifyo Alacita!” Pantu, inshishi
yali kakatikwe, icikakatikilo ca Roma; akalanda kuli ena
uyo ukakatula cilye cikakatikilo. Ilibwe lyalambalele palya,
icasendele sencali wabaume; ico, baume umwanda ebalibikilepo
palya, ilibwe ilikalamba elyo bakunkulwishe ukufimba
panshinshi. Mwatila, “Ena ali mulya, uwacingililwa nganshi!”
Kabili bena balikwete inshita ikalamba.

101 T.elo baleisa, cali mupepi namukuca kwakasuba nomba,
ilyo Maliya...ilyo baleninika iculu. Kabili kuli banamayo
abanono babili, bafumine kumaca, nalimo nabaikumbata,
baleya baleenda. Oh! Oh, Ndi mupepi nokucimona, ifyo
baleya kumbali yaculu. Kabili Ndeumfwa Maliya, nyina, aeba
Maliya Mandalena ukutila, “Ntile, nibani balatuseseshako
ilibwe ukufuma kumanda? Ni cinshi icili. . .? Musango nshi tuli
nokucitilamo ico?”

102 Ukuba, Ndeumfwa Maliya alanda ukutila, “Lesa ali
nokusakamana palwa ico.”

103 Jco e cintu icikankala. Te mulandu...Abantu batila,
“Musango nshi Ndi nokucitailamo ici nangu ukucita cilya?”
Lesa ali nokusakamana palwa ici. Imwe twalililenipofye,
mwamona. Lesa ali nokusakamana fyonse ifyashala.

104 Nomba, pamukufye umo, twamona intanda shonse shatampa
ukupwa. Kabili icintu icantanshi ico mwishibe, kushelefye
ulutanda lumo, ulo ni lulya ulukulu, ulwabengeshima ulutanda
Iwalucelo ulwiminine kwishilya.

105 Ndemona ifyo ifintu fyonse, kabili abashilika baleseka
nokushenteka. Baletila, “Nomba, mwamona, nabuca. Tapali
icicitike neli.” Kabili baletwalilila, batile, “Mwamona Ali fye
nikabepa. Ali fye muntu nga abengi aba bakabepa abaima muli
shino nshiku, nenshiku shimbi, nefyacitwa ifintu, lelo nomba. . .
nangu ukulanda ifi fintu.”

106 T.elo nomba, panshita fye imo ine, Ndeingililamo tonse utuni
utunono, ututindili, twalilekele ukwimba. Utuni twalilekele
ukwimba. Kalemba wamishikakulo atile, “I Shiwi Lyakwe
lyaliweme nganshi mpaka utuni twalekele ukwimba twatuko.”
Icintu cimo cali mupepi nokucitika.

107 Ndemona u Lutanda lwa Lucelo nalukobama kwishilya,
muncende ya Luko, Uyo walukobekepo ukutula ukutendeka
kwanshita, lwatampa ukusela. Nde Lumona lwashinguluka.
Maliya, bena, bale Lutamba. Cinshi ico Cilecita? Cena ni
Malaika, kabili Cena cilelolesha konse konse kunshinshi uko ba
Mulambalike. Amalembo yaleipekanya ukufikilishiwa.

108 Munyina, nkashi, ilyo lyonse Ilembo lyakwa Lesa lili
ilyateyanishiwa ukufikilishiwa, mwisakamana, Likaba palya
pene.

109 Ndemona lulya Lutanda lulepanga ubulendo bwa Luko,
lulesela. Ndemona abena Roma nabeminina palya, umwanda
uwa bena, abamaka, namafumo yabo nabafumya, baletila,
“Nomba twalamona icalacitika!”

110 Kabili, mukupumikishafye, ici icibulungwa icikalamba ica
Mulilo caishile cilepupuka ukufuma ku Muulu, caiminine pa
nshishi. Kabili Cena capilibwike ukuba Malaika mukalamba
uwakwa Lesa Uyo waiminine palya. Abashilika balifwile
umutombo nokupona kwati bantu abafwa, pa mushili.
Kukukumyafye ukwa kuboko Kwakwe, Aciseseshe kunuma,
ilibwe ilyalambalikwe; lyaputwile icikakatikilo caba Roma.

11 Cinshi ico icikakatikilo ca ci Roma cipilibula kuli Ena?
Takuli nakabili icikakatikilo ica United States icingapilibula,
nangu icintu icili conse, nangu icikakatikilo ica chalichi cimo,
nangu icintu cimbi. Lesa alingile ukuba no mweo. Alingile
ukufumamo. Ena tekuti ekale pakati ka bafwa.

112 Eico Afumishepo ilibwe, kabili lyakunkulukile kunuma.
Kabili Aiminine palya. Nomba, Ninani alaba katungulula?
Abashilika basendele ifyakucinga nefintu, nokubutuka
apo amaka yabo yengabapesha, ukupita mwibala, panshi
ukutentemuka iculu; nefibombelo fyabo filelila, icela cabo icali
pali bena, inkwela shabo nefintu.

Kabili palya Aliminine, eka. Panuma yakashita, Maliya
atile. . .

113 RKwaliko icinkunkuma icikalamba ilyo ico cacitike, ico
catenseshe isonde line kulya lulyo lucelo. Umuntu umo atile,
“Ndeingililamo nga cakuti icntu cimo nacipoka kuncende imo.
Kuli. . .Kufwile kwaciba i—icipokele kuncende imo, inkuba,
nangu icintu cimo ukuma pesonde.” Lelo, cali, ni Yesu abukile
ukufuma kubafwa.

114 Nomba lintu baendele ukuya kunshishi, Maliya na Malita,
bamwene Malaika naiminina palya. Atile, “Kabiye kebe
abasambi Bakwe ukutila Ali nokubatangilila ukuya ku Galili,
kabili kulya Akabakumanya. Moneni, Nimweba. Kabiyeni
bwangu nomba, no kweba abasambi ukutila Ena ali no
kubakumanya ngefyo Alandile ukutila Aali nokubakumanya.”

115 QOh, ilyo Natontonkanya pali ico! “Uyo umfwa Ifyebo Fyandi
nokucetekela pali Ena uyo wa Ntumine nakwata u Mweo wa
muyayaya, kabili Nkamwimya pa nshiku shakulekelesha.”

116 “Moneni, Nimweba.” Ba malaika bakwe nabasalanganya
cilya. mwi sonde lyonse, ukutila, “Umuntu uuli onse uyo
wingaesha ukuikana umwine, nokusenda ulupanda lwakwe
noku Mukonka, Akamikumanya mukubuka.” Cipilibula

inshi nga twasansa amaluba panshishi, nga cakuti twatila
“imito kumito, ulukungu ku lukungu”? Ulyo mubili uli fye
uwashininkisha ukwima ukufuma ku nshishi ngefyo kwaba
Lesa mu Muulu. “Moneni, Nimweba.”

117 T.ekeni tumone. Pano paishile babili abasambi Bakwe
nomba. Bena bali pa musebo.

118 Kabili bamo muli bena baile mukuloba. Kabili e ico
Yesu aliminine pa lulamba, kabili Alolekeshe kunse, kabili
Ali bamwene kunse kulya. Kabili Atile, “Mwebana, bushe
namukwata umukate?”

119 Teintu cakubalilapo Alandile kuli bena, atile, “Posa isumbu
lyobe kulubali lumbi.” Balilobele ubushiku bonse, tabaikete
icintu ningu cimo. Ifyo efyo caba; uleloba kulubali lumbi
ulwabwato. Eico Yesu atile, “Posa isumbu lyobe kulubali lumbi.”

120 Elyo kabili ilyo baposele isumbu lyabo ku lubali lumbi,
nokupanga ukutinta nga filya, owe, kwali isabi ilingi nganshi
icakuti amasumbu yabo yali mupepi nokulepuka.

121 Kabili Petro atendeke ukulolesha mumbali, atile, “Kwabafye
Umuntu umo uwingacita ico.” Kabili aloleshe kunuma
kululamba, kabili Uyo aiminine palya; umukate nesabi
pamulilo nabapekanisha. Petro alefilwa ukulolela ubwato
ukufika. Atolokelefye mumenshi, nokuya, muku Mukumanya.
Aliingile ukwangufyanya.

122 Oh, ifyo Ningakabila ukutila umubembu onse mwisonde
kuti aba ngefyo, ileelo. Petro ali Mukene kulya lubali.
Aile kunse nokulila, icine cine. Alipepele umupwilapo.
Alefwaya ukukumanya Yesu. Alefwaya ukufika palya pakutila
engaponena pamakasa Yakwe.

123 Kwali babili abeshina, umo uwa ku Kleopa, nafimbipo.
Bena bali pabulendo ubwakuya ku Emmausi. Kabili baleya,
abamitima yabulanda, abapompomteka. Kabili baleya
baleenda, balelanda palwa ico, oh, ifyo cali icintu icabipa.
Kabili mukupumikishafye, Umo muntu afumine mu fimpusa;
u Muntu fye, tekuba ne nteneshi Yakwe iyapilibulwa, nangu
ukufwala ukwaibela.

124 Afwele nga bonse abashala abantu. Asakwile imishishi
Yakwe nemyefu Yakwe nga fintu bonse balecita. Ena tacitile. . .
Ena tali uwapusanako nangu panono. Tapangile ubupusano
ubukalamba ubuli bonse. Umweo wakwe washininkishe ifyo
ifishininkisho Fyakwe, ifyo Ena ali. Kabili ifyo efyo Lesa afwaya
ifwe ukuba; afwaya imyeo yesu ukuba ifishininkisho fyesu. Ico
nacilungama.

125 Kabili nomba Atampile ukwenda. Atile, “Mweba
bwananyina, mulandu nshi mubelele ababulanda nganshi?
Kabili mulandu nshi mubelele muli uku kulanshanya?” Oh,
Nalitemwafye ico!

126 “Mulandu nshi,” batile, “bushe Imwe muli beni kuno,
Mukwai? Mulandu nshi,” atile, “icalo conse nacilepauka. Kabili
ifwe tuli pano,” atile, “ifwe tuli pa bulendo, ubwakubwelelamo
ku mwesu.” Atile, “Mulandu nshi, Yesu waku Nasareti,
Kasesema, ifwe twatontonkenye icine cine ukutila kuti Acita,
ilyo Ena aishile, ukutila Akaba Imfumu ya Israele. Kabili
nomba Nafwa, kabili bali Mushika. Kabili ba Mulashile mu
mutima. Kabili naba Mufumyapo.” Kabili batile, “Buno bushiku
bwalenga butatu ukutula apo ico cacitikile, ukutula apo ba
Mwipaila.” Kabili atile, “Abanakashi bamo bali kulya ku nshishi
kabili—kabili balimwene icimonwa ca ba Malaika, nokubwela
nokutila Ali no mweo. Lelo,” atile, “oh, ifwe tekuti tucetekele
lilye lyashi. Ifwe tuletwalililapofye.”

127 Eico ilyo baleya kulya, Atile, “Mwefipumbu, kabili
mwebakokola ukumfwa, mwamona, ukukana cetekela fyonse
ifyo bakasesema balandile palwa kwa Kristu, ifyo Ena alingile
ukucula, nokwima pabushiku bwalenga butatru. Ukuba, efyo
mwaba abakokola ukumfwa!”

128 Moneni ifyo cawama! Owe! Lolesheni pali ici, Kristu mukati
ka bulanda no mutima uwatobaika! Uko eko Aya, pakati kabalya
ababulanda kabili abatobaika imitima.

129 Baleya muli ora iyafitisha iyo batala abamonapo. Isubilo
lyabo lyonse lyalipwile. Balitamfiwe ukufuma mu chalichi, ama
sinagoge, pantu balicetekele pali Ena. Kabili nomba Ena, Untu
bena bacetekelemo, alifwa. Kabili abanakashi bamo baishile
ne lyashi ilinono palwa cimonwa cimo, balimwene ba Malaika
bamo, “Ebeni abasambi Bakwe ukutila Ali nokubakumanya
mu Galili.” Lelo, oh, ena fye...Balifililwe ukucetekela ico.
Bali abatobaika imitima nobulanda, balelila. Kabili palya Yesu
umusuma amonekela, pakati kabatobaika imitima.

130 Icintu nacimbi, cali ulucelo lwakubalilapo ulwe Pasaka.
Yesu, ukubuka kwa mweo onse, kwali ukwa mweo kabili
pakati ka nshita yakupuka kwafimuti, pakati kakulila kwa
fyuni, pakati ka kumena kwamaluba ayapya. Yesu uwabuka
aali munshita yafimuti ukupuka kwafimuti, nao, aleisa mu—
mukubuka.

131 Tfyo ukutila Aendele kulya pamo nabena, nokutendeka
ukulanda nabena, ukubeba. Atile, “Ukuba, nomba, mufwile
mwacetekela ifyo bakasesema balandile. Mulingile ukucetekela,
ifyo Amalembo yonse ayo ayalembwa, palwa kwa Kristu;
ifyo Akacula, nokubuka nakabili pabushiku bwalenga butatu,
nafimbipo.” Ukuba, imitima yabo yali iyatobaika.

132 Panuma yakashita, panuma Atampa ukulanda, kwaliko
icintu cimo palwa uyu Muntu icalelanda ukupusanako ku bantu
bambi. Ena tali palya papela umuntu onse. Kwaliko icintu
cimo palwa Ena icamoneke ukukwata ubufumacumi ubwashika.
Kwaliko icintu cimo palwa cena ico cakwete ubupilibulo, kabili

Atendeke ukulondolola palwa Malembo. Aali Kafundisha wa
Malembo; ukutila ifyo bakasesema batile ukutila Kristu aali
nokufwa, nokubuka nakabili pabushiku bwalenga butatu. Ifyo
imitima yabo yatampile ukupya mukati kabo! Icintu cimo
calecitika.

133 Tlyo batwalililepo pa bulendo, balandile akasuba konse.
Nomba bena bali nalimo intamfu ishinono, nalimo mailoshi na
citika, ukufuma ku Yerusalemu, uko baleya. Panono panono
baleenda, ukwendafye na ulya wine Kristu uwabukile, kabili
tabaishibe ici.

13¢ Miku inga Aikala mucipuna naiwe! Miku inga Aiminine
pamo na iwe muma ora yamesho yobe na mafya, kabili
tawacishibe! Miku inga Aikala kucidraifo ilyo wali mupepi
nokufwa mubusanso bwapa musebo, nangu ukupusukafye
muli ubo ubusanso nangu icintu cimo, kabili iwe tawaishibe
ukutila ni Ena! Fintu Aali nobe ilyo impakwilo tamwali nangu
cimo, nembukuli yalyumine, kabili tapali nangu cimo icabana
abanono; ifyo ulya muntu aishile nokubika ifyakubomfya
pang’anda pa ciibi, ponse pantu pengaba! Ulya ali ni Kristu. Ali
uwa mweo ileelo. Tafwa, lelo Wa mweo.

135 Kwaiminine ulucelo ulwapitilepo, kuli dokota uushacetekela
muli lesa, mu Louisville. Aali...Nali nindwala, panuma
yakubwela ku Africa. Balempima ukumona nga ninkwata
utushishi. Atile, “Shimapepo Branham,” atile, “kabili
ulecetekela ico icabuwelewele. . .?”

Natile, “Ee, mukwai.”

136 Kabili atile, “Bushe ulepilibula ukunjeba ukutila
walicetekela ukutila ulya Muntu alibukile ukufuma ku bafwa?”

Natile, “Ee, mukwai, Nalicetekela ico.”

137 Kabili atile, “Kuti washininkisha shani ukutila Alibukile
ukufuma kubafwa?”

Natile, “Kuti nashininkisha ukutila Ena ni Kristu
uwabuka.”

“Kuti Abuka shani?”

138 Natile, “Ekala mu mutima wandi. Ifyo efyo Naishibila
ukutila Alibukile. Umu, Ampilibwile ukufuma ku mubembu
ukuya ku mwina Kristu. Apilibwile icifyalilwa candi. Apilibwile
imibele yandi. Apilibwile fyonse ifyali muli ine. Ampangile
ukuba icibumbwa cipya. Eico Nalishiba, palwandi, ukutila
Abukile ukufuma kubafwa.”

Atile, “Ndecetekela Alifwile.”

139 Na—Natile, “Naine wine, pamo. Lelo, Alifwile. Ee, ukucila
pali ico, Abukile ukufuma kubafwa.”

140 Kabili ileelo Ekala mu mitima yesu. Uyo wine emulandu ifwe
twabela abansansa kabili kuti twaimba. Uyo wine emulandu

ifwe twinga Mumwena. Pano tapapitile inshita iitali, Yesu
Kristu, u Mwana wakwa Lesa, acitile icisungusho icikalamba
kuli ine mu mweo wandi wine. Alimucitila ifisungusho. Enda
naimwe cila bushiku. Enda na cila muntu uwacetekela. “Moneni,
Ndi na imwe lyonse, mpaka nakumpela ye sonde.” Te mulandu
ico cileisa nangu ukuya, Kristu acili no mweo nokuteka ileelo mu
mutima wa muntu.

141 E mulandu wine, nga fintu akashimi kalanda; moneni, cila
lucelo, tulema abafulwa, nokuya, kabili, “Ukuba, Ndi notulo
citika,” nafimbipo. E mulandu wine twakwatila ukubutukisha
kwa mulopa, na shuka, nefintu fyonse ifyashala.

142 Moneni kukatindili akanono. Kalema, cila lucelo, icintu
cakubalilapo, kalosha icinso mumulu ku myulunkuya
mukwimba pamulu we shiwi lyakako. Tekuti umonepo
akali konse nokubutukisha kwa mulopa, kaleenda nenkonto,
nobulwele bwa shuka.

143 Atile, akacuni akatindili akanono katile, inshita imo, katile,
“Ukuba, ndesunguka bwafya nshi,” atile “aba bantu, ifi fintu, ne
fibumbwa ifiita ifine abantunse?” Katile, “Mulandu nshi, bena
balingile ukuba ababulanda nganshi. Nalimo tabakwata Taata
wa mu Myulu nga fintu twakwata, uutusunga.”

144 Tnshita imo iya bushiku, twakwete ukulongana kuno
muchalichi ca Milltown Baptist, ilyo Nali kakumba kulya.
Naleisa kung’anda na cibusa wandi umukote, mukulala kulya.
Kabili Nalemona, lintu Nalepita mupepi, kwaleba akacuni
ka mulongwe mumpanga ya mikedali kulya. Inshita yonse
iyabushiku kaleimba pa mulu we shiwi lyakako, ukubilikishafye
ngefyo kengemba. Natontonkenye ukutila, “Naliluka ifyo utuni
twimbila nga bwaca, Ndetunganya akasuba kaleponena pali
bena, nomba mulandu nshi kalya kashililila kembila?”

145 Eico Nalisendele ibuuku nokutampa ukubelenga palwa ka
mulongwe. Naishilesanga ukutila, ka mulongwe, akakalenga
ukwimba, ukutila katamba imyulu. Kabili inshita yonse
iyo kengalolesha ukumona amakumbi yatampa ukusela,
nokumona ulutanda lumo, imyengelele imo iya lubuuto,
katampa ukubilikisha nokwimba pamulu weshiwi lyakwe.
Mulandu nshi? Pantu kalishiba ukutila akasuba kalesanika
pancende imo. Kalelanda nesonde ukutila akasuba kalesanika
kuncende imo.

146 Kabili, munyina, nkashi, ilyo lyonse panshi wa mutima
wandi, ukupita mu makumbi ayafita ayakulungulusha,
namensho namacushi, nga kuti Naumfwa u Mupashi wa
Mushilo uletitikisha munshita shimo shimo, nokumpela ipalo,
Nalishiba ukutila Amaka yakwa Lesa yacili nomweo nokuteka
pancende imo. Ico nacilungama.

147 Nga kuti Naipusha lulyo lutanda lwa lucelo, “Cinshi icilenga
iwe ukubalika apo? Mulandu nshi usanikila?”

148 Ena kuti atila, “Te ine neusanika, Munyina Branham,” nga
cakutila ulutanda lwalanda. “Kasuba fye kalesanika pali ine,
ekanenga ukusanika.”

149 Kabili uyo e musango cabelamo no muntu onse uyo
wacetekela muli Yesu Kristu, uyo wafiswa muli Ena. Te iwe
ulesanika, wena ni Mupashi wa Mushilo ulesanika pali iwe,
eukupela ili isubilo nensansa yakubuka.

150 Nalelandapo, ilyo nalelanda pano, palwa kafukauka ako
Nalenwapo. Kalefukauka nokutoloka, nokutoloka nokutoloka,
kwisamba ku Milltown. Nalesunguka umulandu kalya
kafukauka kaletoloka, eico ubushiku bumo Naikele panshi palya
kabili nalelanda kuli kena. Ndeingililamo umuntu alelanda
kukafukauka? Lelo Nalelanda ku Cifyalilwa Uwapangile
akafukauka. Kabili Naleingililamo ukutila, “Bushe nicinshi
cakupanga ukufukauka, ukutoloka toloka? Nipa mulandu
wakutila—kutila abana balesa kuno nokunwa ukufuma kuli
iwe, nangu Ine ukunwa ukufuma kuli iwe, nangu icintu cimo?”

151 Nga cakuti akafukauka kuti ka asuka, kuti katila, “Iyo
Billy, temulandu wakutila ulanwako. Temulandu wakutila abali
bonse balanwa ukufuma kuli ine. Cintu caba pesamba panshi
apa pano, cilansunka nokunenga ukufukauka nokutoloka,
nokutwalililapo nga ifi.”

152 Tyo e nshila, cila mwaume no mwanakashi uwafyalwa ku
Mupashi, wakwa Lesa. Te iwe. Te fyakumfwa umfwa ifya
buntunse. Nipa mulandu wakubuka, nangu Amaka yakwa Lesa,
yali mu mweo wa muntu, kabili yalesunkila pamulu ukuya ku
Mweo wa muyayaya, ukuya mu Mweo wa Muyayaya. Icintu
cimo umu! Iwe tekuti wikale tondolo nga wali nokucita ico.
Kwalibako icintu cimo mukati kobe.

153 Tlyo Yesu aishile, aleenda aleingila mu Yerusalemu, kabili
baliputwile utuncindu nokutendeka ukubilikisha nokupunda
nokutwalililapo ngefyo. Bamo balya aba Fariseo abatalama
batile, “Bebeni bekale tondolo. Mulandu nshi, balatulenga
ukututuma. Oh, ifyo balya bantu balepunda nokutwalililapo!”

154 Atile, “Nga cakutila baikala tondolo, amabwe yali
nokubilikisha palya pene.” Icintu cimo cifwile caisa. Ilyo u
Mweo waisa apali imfwa, kulaba ukubuka; kufwile kwaba.

155 Kabili lintu u Mweo uwaba muli Yesu Kristu waisa ku
nshishi umo abatemwikwa besu balala, kukaba ukubuka. Imfwa
no mweo tekuti fikale pamo ukucila ifyo imfimfi nakasuba
fingaba. Ilyofye imfimfi. . .

156 Tlyo akasuba kaisa, kalasunka imfimfi. Akasuba kafwile
ukusanika. Temulandu icicitika, ilyo isonde lyashinguluka
kulya, pantanshi yakasuba, akasuba kafwile kafika. Kafwile
kacita ico.

157 Kabili efyaba no Muyayaya, ilyo Uletinta kunshita yakwisa
kwa Mwana wakwa Lesa, kukaba ukubuka pali ili sonde.
Kabili nabonse abo abalala muli Lesa, Kristu ali nokuleta
pamo Nankwe mukubuka Kwakwe. Cena cilingile ukuba. Takuli
inshila yakufuminamo muli cena. Ulingile ukukwata ico. Kabili
kuti wacikwata shani kano cili umu?

158 Naliminine akashita kapita, Naimine ku Gary, ku Indiana,
uko bantwele ukupita umo bapanga ifyela ku Gary. Kabili
Nali uwapapa nganshi, ilyo Naletamba. Umukalmba wancito
alinsendele, kabili alenangisha ukushinguluka icifulo conse.
Kabili atile. . .Naletamba abaume.

Pinto iinono yalililile, ama mineti yasano ilyo tabalaleka
ukubomba. Namwene cila muntu alefula aploni wakwe
nokuibika pali mashini yakwe. Kabili nokuya konse,
ukushinguluka mashini yakuputwilako nefintu, alepyanga
ukufika mukashila, akafunda kafyaputulwa ifyafumine
kufyakubombelapo ifyo alebombelapo. Kabili afipyangile
fyonse mukashila. Kabili atile, “Nalakulangisha icintu cimo
pano, Shimapepo Branham.”

Natile, “Cisuma.”

159 Elyo nonmba aile kunuma kuncende imo iinono. Panuma
yakulila kwa pinto yakushalikisha, bonse abaume balifumine.
Abantu bonse balifumine mucikulwa; twashelefye fweka. Kabili
atinike kali batani. Kabili ukutali kunuma uko, Naumfwile
icintu cimo cabulukuta, kabili roar, na “burr,” ukulaika panshi.
Natontonkenye, ukutila “Ico ni cinshi?”

160 Panuma yakashita atile, “Nomba wiminine lubali.”
Naiminine lubali.

161 Namwene icimbaya mbaya cileisa cilepita mulya. Kabili
lintu caishile, kwaishile makineti iyikalamba ileikila mulya.
Kabili ilyo makineti yapitile mulya mumushilwa, Namwene
ifyafumine kufyo balebomba nafyo fyatampa ukupupuka
ukwikata ico, ngefyo, filya fyela fyaleshalako. Namwene ukuti
fimbi tafyaimine. Kabili Nalimwene ukutila ifiputulwa fyafyela
ifingi tafyaimine. Kabili makineti yabwekelemo mwilungu
lyamulilo noku-...nokuponya fyonse ifintu filya mwilungu,
kabili fyalisungulwilwe nakabili.

162 Kabili Natile, “Ukuba, mulandu nshi fyonse tafyacimina?”
Natile, “Ndemona ifyaputulwa.”

163 Atile, “Shimapepo Branham, tulapanga ifiputulwa fyafweta
pano.” Atile, “Kabili ifi fiputulwa fyafweta tafyabikwako
makineti.”

Natile, “Shikulu Alumbanishiwe!” Kabili—kabili Natile. . .

Atile, “Cinshi icilecitika na iwe?”

164 Natile, “Nacilatontonkanyafye.” Eico Natile, “Mulandu
nshi—mulandu nshi filye fiputulwa fimbi ifyacela
tafyacisendelwa?”

165 Atile, “Nga wati umone, fyalikakwa. Tekuti fime.”
Natile, “Lesa Alumbanishiwe! Alleluya!”
Atile, “Ni cinshi, Shimapepo Branham?”
Natile, “Nacilatontonkanyafye.”
Atile, “Ufwile wacilacita ico.”

166 Natile, “Munyina, kulya kunuma kucifulo cimo, mu
Muyayaya, alleluya, kwaliba makineti umukalamba. U Mwana
wakwa Lesa ali nokukakulwa, lumo pali ishi inshita shalucelo.
Ena alepyanga pali lino isonde, nga makineti. No mweo onse
uwakambatila kuli Ena ukuya muku Mukumanya mumulu,
kabili bakabo mukubuka, mukwikala Nankwe, ukusendwa
kwishilya. Kabili iyi imibili iyakale iyo nomba tuleikalamo,
nangu ngefyo twakwata nomba, iyo ileya ilekota, nokubonsa,
nokupona; ikaposwa mucakoca icalukungu, nokupangwa cipya
cipya, kabili nokupangwa kwati mubili Wakwe Wine uwa
bukata, mukubuka kwa kulekelesha, lintu Akesa nakabili.”

167 Kabili Natile, “Ukuba, nomba lolesha kuno, kwaliba
abantu abengi abashabikwako makineti. Kwaliba abantu abengi
abakakwa nefyakucitika, batila, ‘Tekuti ncite ici. Tekuti
ncicitefye. Umutengo wacila.””

168 Munyina, kanofye ulyo mutima wapilibulwa, kabili ulyo
mweo uwikele kulya, wabikwamo makineti na Lesa ku Mupashi
wa Mushilo, ilyo Yesu akesa, ukashala pe sonde weka.
Ibukisheni, kukaba ukubuka lumo pali ulu lucelo, kanofye abo
abafwila muli Kristu, Lesa akabaleta pamo Nankwe.

169 “Ukwenda pakati ka basambi, ukuilenga Umwine
ukwishibikwa,” ukutila, “ukuilenga Umwine ukwishibikwa.”

170 Ndakwata abaume, konse ukupita mucalo, limo limo
ukunsusha palwa bundapishi bwa maka yakwa Lesa. Mulandu
nshi, munyinane, kuti Nakana shani ukucetekela mukundapwa
kwa maka yakwa Lesa, lintu cena emibele ine iya Mupashi
wa Mushilo. Umuntu onse uwafyalwa ku Mupashi wakwa
Lesa afwile acetekela mumaka yakupapusha, pantu ena aba
iciputulwa cakwa Lesa, ena mwana wakwa Lesa.

171 Natila, “Ulemoneka nga wiso.” Utile, “Wakwata umona
kwati...” Njebeni ukutila Nalikwata umona nga bataata;
Nalikwata akanwa nga bataata. Mulandu nshi? Bena niba taata.
Nalikwata insambu ishakumoneka nga bena.

172 Alleluya! Nomba, nga cakutila Lesa ni Taata wandi,
Ninkwata insambu ishakucetekela mumaka ayacilapo, pantu
Nafyalwa ku Mupashi wa maka yacilapo. Ico ecipanga umuntu
wa maka yacilapo ukufuma muli ine. Mukati, kunse, Ndi—Ndi

muntu webumba; iwe uli muntu webumba. Lelo mukati, ilyo
wafyalwa ku Mupashi wakwa Lesa, ulaba icibumbwa icamaka
yacilapo mulya, kabili ulya muntu waamaka yacilapo alakwata
insala nokukwata icilaka ca Ng’anda yaku Muulu, kwishilya. Ico
nacilungama. Ameni. Moneni ico.

173 Balya bali palya. Uyu Pano aleenda nomba. Nabuka
ukufuma ku bafwa. Ukusangalala kulatendeka ukwisa.
Abasambi balitampile ukukwata amaka muntampulo shabo.
Icintu cimo calicitike; Alibuka ukufuma kubafwa.

174 Tyo enshila cabelamo naku mwaume onse naku mwanakashi,
ilyo afyalwa ku Mupashi wakwa Lesa, kabili amona ukubuka
kwa cine. Takuli umuntu uwaishiba ukutila Yesu alibuka
ukufuma ku bafwa, kanofye afwa, umwine, muli Kristu Yesu,
kabili afyalwa cipya cipya, umupya ukupitila muli Mupashi wa
Mushilo. Onse umuntu alecetekelafye ukubomfya amasambililo
yamipepele, alecetekela ukupitila mufyo akwata, alemonafye
ico pamapepala, mpaka Mupashi wa Mushilo apela ubunte
bwakubuka kwakwa Yesu Kristu. Iwe, ukufuma ku fintu ifyafwa
ifya mweo, ukuya ku cipya kabili isubilo lya mweo muli Kristu
Yesu. Umwaume onse nangu umwanakashi ukwabula ico aliuba,
muno lucelo. Ico nacilungama.

175 Oh, munyinane, nkashi, ba uwalungama pamo na Lesa. Leka
uyo umutima usambwe, uko inyenjele sha mu Muulu shilelila,
kabili kulya kwaba ukubuka; Yesu ekala nokuteka mukati ka
mutima.

176 Moneni ilyo batampile ukuya kumbali yamusebo.
Ndetontonkanya cali icintu icisuma kulya. Kabili Baibele
yalandile ukuti balitwalililepo ukwenda, pa musebo, kabili
balandile cila umo nomubiye. Kabili ilyo bafikile kumpela,
ukofye bali nokwikala ubushiku bonse, bena tabalefwaya ukuti
Aye.

177 Kwalifye icintu cimo palwa Ena, nga waishibana Nankwe,
taufwaya Ena ukuya. Ico nacilungama. Nomba Ena. . .

Batile, “Iseni mukati nokwikala pamo naifwe.”

178 Nalitemwa ico, “Iseni mukati nokwikala.” Umuntu onse uyo
uwampana pamo na Yesu Kristu Afwaya ukwikala. “Ikaleni
pamo naifwe.” Isonde lyalifwa. Kristu alibuka. Uyu Ali pano,
ukwikala pamo naifwe. Nacilungama.

179 “Iseni mukati nokwikala pamo naifwe. Cena cilepalamina
mupepi...” Kabili, Yesu, nomba ibukisheni, bali Mwitile
mukati.

180 Kabili umuntu onse uwaisa muli Kristu afwile aita
Kristu mu ng’anda yenu iinono iyo mwikalamo. Ena eshilafye
ukupitila mukwitwa. Taipatikisha Umwine pali iwe. Watila,
“Nshilefwaya ifili fyonse ifyabuwelewele,” cisuma, wisakamana,

tacabepo. Lelo ilyo walafwaya nokuiteyanya, kabili waiteyanya
kukushitisha ku fintu fya mwi sonde!

181 Nga fintu nalelanda wubushiku bwafumineko kuli ba
minshoni. Natile, “Ee, mulaya kusukulu nokusambilila
amasambililo yamipepele yenu, nokufuma kuno, mulebelenga,
ukulemba, nensamushi; kabili mwaya ku Africa nokupanga
umwana uwakwata ifintu fibili ukucilapo, uwakuya
kumbo, ukufuma mubekashi, nga fintu mwacitile panshita
yakubalilapo.”

182 Lelo Natile, “Yesu, lintu Alashike abasambi Bakwe ukuyaba
baminshoni, Atile, ‘Moneni, Natuma ubulayo bwakwa Taata
pali imwe, lelo mukalolele mukubalilapo mu musumba wa
Yerusalemu,” te mu seminali imo, te mwisukulu limo ilyamibele
isuma. Atile, ‘Loleleni mu musumba wa Yerusalemu mpaka
mukesushiwe na Maka ukufuma ku Mulu. Moneni, Natuma
ubulayo bwakwa Taata pali imwe, lelo mukalolele mu musumba
wa Yerusalemu mpaka mukesushiwe na Maka ukufuma ku
Mulu. Panuma yaifi Mupashi wa Mushilo aisa pali imwe, nomba
mukaba ba minshoni, nangu inte, kuli Ine mu Yerusalemu,
Yudea, Samaliya, naku ncende shakutali isha mwisonde.”

183 Kabili mpaka umuntu akwata Mupashi wa Mushilo;
te masambililo, temasambililo yamipepele, tkupitila muli
bumembala bwa muchalichi! Ameni. [Tapali mashiwi pali
tepu—Kale.]. . .cali ku Yerusalemu nokwisushiwa nolubatisho
Ilwa Mupashi wa Mushilo, ena takwete ififwaikwa pacintamba,
ico nacilungama, nga minshoni nangu icintu ici conse icashala.

18¢ Kabili lintu Filipo aile kulya, minshoni wakubalilapo
afuminepo, aile ku Samaliya. Kabili ilyo afikile kulya,
ashimikile i Mbila nsuma, aundepe abalwele, nokwisula
amenso yampofu, akomwene amatwi yabacibulu. Kwali insansa
ishikalamba mumusumba.

185 Kabili ukuli konse uko minshoni wacine uwakwa Lesa,
nangu kashimikila aya, kwaliba inyenjele shakusangalala
ishilelila, pakubuka kwakwa Kristu. Tekuti usunge imfwa no
Mweo pamo; fikapatukana. Ameni. Nomba ilyo Kristu aisa mu
mutima wa muntu, Alamupatula ukufuma ku fintu ifyafwa ifye
sonde, kwisubilo ilya mweo, icibumbwa cipya muli Kristu Yesu,
kabili ena aba umuntu umupya. Ndemweba, mwe ba munyinane,
nge sonde lilekabila icintu icili conse ileelo, cena cituntulu,
ukubuka kwa cine ukwa kwa Kristu ukushimikila kuli bena.

186 Batila, “Iseni nokwikala pamo naifwe. Mucungulo
bushiku, akasuba ninshi kaleya kalewa. Ukuba, twalibomfwile
banamayo, ifyo balandile, ndeingililamo nga cakuti cishinka?”
Baleya, aletontonkanya palwa cintu cimbi. Lelo atile, “Ingileni
mukati nomba, pakashita fye akanono.” Batile, “Iseni nomba
nokwikala naifwe.” Amoneke kwati Aletwalililapo ukwenda.
Inshita ishingi Alacita ico, ukuti amone ifyo uli nokucita. Ico

nacilungama. Eico panuma yakashita, bali Mwipwishe. Batile,
“Iseni mukati.”

187 Balingile, nalimo balibulile apalembelwe ifyo bali nokulya,
batile, “Nomba nifinshi Mwalalya pacakulya cacungulo?”

188 Kabili batendeke, batile, “Ikaleni pamo na ifwe. Twa
Mutemwa fye. Mulandu nshi, kuti twatemwa uku Mukwata nga
kakumba wesu. Palipo icintu cimo pali Imwe icipuseneko ku
bantu bambi. Kuliko icintu cimo palwa Imwe; Mulelondolola
Amalembo munshila iyapusanako kubantu bambi. Kuti
twafwayafye Imwe uku—ukuya pamo naifwe. Kuti twafwaya
Imwe ukukumanya cibusa wesu, Petro, Yakobo, na Yohane,
nabonse. Twalikwata ifibusa fyesu ifyalekonka Yesu, kabili kuti
twafwaya Mwaingila. Cilemoneka kwati Namwishiba ifingi
palwa Ena.” Kabili cali ni Ena, Umwine eka. Cali ni Ena. Aikele
pamo naimwe inshita ishingi.

189 Apa Aiminine palya, kabili Atampile ukulanda kuli
bena. Kabili eico, icintu cakubalilapo ico mwishibe, ilyo
Abulile umukate. . .Abulile umukate. Nomba, amenso yabo
yalipofushiwe. Kabili Amokawile umukate. Ilyo Aimishe
amenso Yakwe, noku upala noku umokaula, na menso yabo
yaliswilwe. Nalitemwa ico. Amenso yabo yaliswilwe. Nga cakuti
kwali inshita iyo chalichi cakwa Kristu cikabila amenso yaciko
ukwisulwa, ni leelo; ukumokaula umukate nakumbi. Amenso
yabo yaliswilwe kabili baishileishiba ukutila cali ni Ena.

190 QOh, cibusa, bushe Alitala isulapo amenso yobe muli iyo
nshila? Bushe Alitala kupalapo muli iyi nshila? Bushe Alitala
kumokaula ukufuma kufintu fya mwisonde, ukukupatula,
ukukumokaula nenshita yakukwisula. Ico eco ichalichi
cilekabila ileelo, ninshita yakumokaula nokwisula. Kabili
amenso yakwe yaliswilwe, amenso yabo yaliswilwe, ntile, kabili
bena bali Mwishibe. Umusango fye Acitilemo ulya mukate, uyo
e musango ba Mwishibilemo. Owe, miku inga. . .

191 Kuno tapapitile inshita, namayo aali apapacifutu. Alikwete
Intanda Bwanga. Ngeelenganya naikala muno mu chalichi luno
lucelo. Nimfilwa ukutontonkanya ishina lyakwa namayo. Ekala
ukutoloka. . .Reese. Natotela, nkashi. Ico nacilungama. Misisi
Reese, alele palya, akwete abana abanono batatu nangu bane,
kabili Naile kulya mukumupepelako. Balimutumine ukufuma
kucipatala cabalwele abakokola mukulwala apa, mukufwa.
Kabili eico Naile mukumupepelako.

192 Kabili kwali umusenshi uwaikele mupepi naine, kabili
alibombele kuno ku buteko, Mista Andrews. Eico Nalepita pa
cifutu, pancinga yandi iyakale. Kabili—kabili Nalipepeleko ulya
mwanakashi, mubushiku, inshiku ishinono ilyo ico tacilacitika.
Naile ku ng’anda. Ilyo Naikele palukungu, Shikulu anangishe
icimonwa ukutila umwanakashi ali nokuba nomweo.

193 Eico, Nalile kulya. Natile, “Ninkukwatila EFYO ASOSA
SHIKULU, iyobe. Uli nokuba nomweo.”

Kabili atile, “Oh, ukutotela kube kuli Lesa,” akantu akanono
akabusu.

194 Natile, “Bushe kuti waima nokubatishiwa mwi Shina lyakwa
Shikulu, ukwita pali Ena, nokusamba ukufumyapo ulubembu
lobe?”

195 Atile, “Ndi nokucita icili conse ico Lesa anjita ukucita. Imwe
iseni fye nokuntungulula, nokunjeba, kabili Ndi—Ndi nokucita
ico.”

Natile, “Cisuma.”

196 Ulucelo lwakonkelepo panuma yaico, Nakumenye u—
umwaume uwaleya mulya mumusebo, kabili ali ni Mista
Andrews. Atile, “Ntile, lolela pali miniti kulya, kashimikila.”
Inshita itali nganshi ino iya lucelo, Ndemona. Kabili atile,
“Lolela pali miniti apo, kashimikila.” Atile, “Nikwisa uko iwe—
nikwisa uko uleya?”

Natile, “Kulya kwituka.”

Atile, “Bushe taumfwile insoni?”

Natile, “Cinshi?”
197 Atile, “Ukweba ulyo mubusu, umunono, mayo uwalefwa
mulya, ukutila ena ali nokuba nomweo.”

Natile, “Ukuba, alaba no mweo.”

Atile, “Wishibe shani ukutila ali nokuba no mweo?”

Natile, “Yesu efyo alandile. Uyo e mulandu wine Njishibile.”

Atile, “Waishiba shani?”

198 Natile, “Anangishe icimonwa cakwe.” Munshilafye
Acitilemo ico; Nalishibe ukutila cali nokuba. Ico nacilungama.

199 Atile, “Ine kuti nayumfwilafye insoni.” Atile, “Uleyafye
nokubepa abantu ngefyo.” Atile, “Iwe ulingile ukumfwa insoni.
Nomba, Ninjishiba cena cili nge cakosa kuli ine, intanshi,
ukukukumanya nokulanda kuli iwe ngefyo.”

200 Natile, “Ico cilifye bwino. Walikwata amano yobe we mwine,
kabili Nalikwata ayandi, naine.” Nasendele incinga yandi
iyakale nokucofa ukuninika.

201 Inshiku shibili panuma yaico, umukashi wakwe, ico aali
umwanakashi umwina Kristu, aponene mukulwala. Nalile
kulya, Natile, “Mista Andrews, bushe kuti Nakucitilako icintu
cimo?”

202 Atile, “Nomba lolesha kuno.” Atile, “Twalikwata dokota
uwacenjela.” Atile, “Tatulekabila ubwafwilisho ubuli bonse
ukufuma kuli iwe.”

203 Kabili Natile, “Natotela.” Natile, “Ninjishiba ukutila
walikwata dokota uwacenjela.” Kabili aitile ishina lyakwe;
kabili ena—ena ni dokota musuma muno mumusumba, cibusa
wandi. Natile, “Ena ni dokota uwacenjela.”

204 Atile, “Nakwata ukusanswa kwabula bwakumpela.
Twalabufumya, kabili ninshi capwa.” Atile, “Ifwe tatulekabila
ipepo pano pacifulo.”

205 Natile, “Ico cili, Mista Andrews, Nshacipusha ico.” Nacitila,
“Nacilafwayafye ukukweba ukutila Ine—Ine kuti naputula
inkuni shobe. Kuti Nakucitila icintu icili conse, ukwingila
mutukuni tobe, amalasha, icintu conse ico Ningakucitila.”

206 Eico, oh, aali uwasasuka pali ici. Talefwaya, icili conse
icakucita nepepo. Natile, “Nacilungama.” Eico Nabwelelemo ku
ng’anda.

Kabili lintu Nacitile ico, mulandu nshi, bamutwele ku
cipatala.

207 Kabili ulucelo lwakonkelepo, Natampile ukulonda. Nali—
nali kalonda wa nama shampanga, namwishiba. Kabili
Nakobeke imfuti yandi iyakale, nokutampa ukwenda pamusebo.
Naleenda, ndeya pamusebo, nokupita kulya.

208 Kabili icintu cakubalilapo ico mwishibe, kulya, Icintu cimo
catile kuli ine, catile, “Pilibuka nokubwelelamo.” Ulya ni ulya
Yesu uwabuka, “Pilibuka nokubwelelamo.”

Natontonkenye ukutila, “Oh, ukuba, ico, nalimo
Naumfwile...”

Icintu cimo catile, “Bwelelamo.”

209 Nalipilibwike nokubwekelamo. Naile kwi ofeshi lya
Kampani Yakubombela Ubuteko. Nalelonda namuntambo
shamalaiti, namo, eico Nalitumine lamya, nokubeba ukutila
Nshali nokubomba ubo bushiku. Kwaliko imfula iyalemima,
nangula tayali iingi icakuti tekuti mombe, leo Nabwekelemofye.
Nshaishibe umulandu.

210 Nalikeleko nokusopolola imfuti, nokutampa ukuiwamya
ninshi ninjiminina. Ine. . .Meda atile kuli ine, umukashi wandi,
atile, “Cinshi ico ulecita uko?”

211 Natile, “Nshishibe. Anjebelefye ukubwelelamo. ‘Ukunakila
kwaliwamapo ukucila ilambo, ukumfwa ukucila amafuta
yabasukusukusuku. Bwela fye.” Naikele palya ndewamya imfuti
yandi iyakale.

212 Kabili icntu cakubalilapo ico mwishibe, Namwene, aleisa
pang’anda; kabili uyo aishile, necisote cakwe cikele lubali,
namwishiba, nefimina filafuma mumyona, kabili alishile.
Atile. . .[Munyina Branham akonkonsha pa cintamba—Kale.]
Atile, “Misisi Branham?”

Atile, “Ee.”

“Bushe kashimikila epo ali?”

Atile, “Ee.” Atile, “Ingila, Mista Andrews.”

Atile, “Shani, kashimikila.”

Kabili Natile, “Mwashibukeni, Mista Andrews. Ikalako
pacipuna.”
213 Atile, “Mfwi! Bushe—bushe naumfwa palwa kwa Misisi
Andrews?”

Natile, “Iyo.”

Atile, “Ukuba,” atile, “ali nokufwa, kashimikila.”
214 Natile, “Oh, ico cabipa nganshi.” Natile, “Naumfwa ububi
pakumfwa ico.” Atile, “Nangula, Nalishiba ukutila walikwata
dokota uwacenjela.”

Kabili atile, “Ee,” atile, “lelo cena—cena—cena tacali
kusanswa kwabula kwapampela.”

Kabili Natile, “Tacali? Iyo?”
215 Atile, “Iyo. Natukwata uwakanshiwa uwaishibisha
kulya nomba, ukufuma ku Louisville.” Atile, “Cena mulopa
uwasangwike akabulungwa. Kena Kkalifye ama ora yabili

ukufuma mu mutima wakwe,” atile, “kaleenda ukuya ku
mutima wakwe.” Atile, “Ali nokufwa.”

216 Natile, “Owe, cintu cabipa nganshi. Naumfwa ububi
pakumfwa ico.” Natwalililepofye ukuwamya imfuti yandi.
217 Atile, “Ukuba,” atile, “ukuba, uh, ena ali, uh, ena ali
uwalwalisha nganshi.”
218 Kabili Natile, “Ee, mukwai.” Natile, “Ico. . .”Lekeni apibe
pakashita akanono, eico Natwalililepo ukubomba nemfuti
yandi.
219 Atile, “Ukuba, Ine, uh, ahem,” atile, “bushe kuti
wamwafwilishako?”
220 Natile, “Ine?” Natile, “Nshili dokota. Nshishibe ifyakucita,
mukwai.” Natile, “Nshili dokota.”
221 Atile, “Ukuba, uh, uh, namwishiba,” atile, “uh, Na—Na—
Nacitontonkanya ukutila limbi—limbi kuti wamwafwa ubh,
ukumwafwilishako panono.”

Kabili Natile, “Cinshi ulepilibula?”
222 Atile, “Ukuba, uh, namwishiba, ngo mwanakashi kulya
ku...”
223 Natile, “Namona.” Natile, “Uyo tali nine. Uyo aali ni Shikulu
Yesu.”

Kabili atile, “Ukuba...”

Natile, “Natontonkenye ukutila tawacetekele muli Ena?”

224 Anjebele ilyashi ilinono panshita imo. Uwakwe—uwakwe
nakulu alikwete, nangu uwakwe—uwakwe nakulu, Ndecetekela

efyo cali, alipangile ubulayo, ukutila aali nokulipila umukote
kashimikila waleshimikila umwingi ama dolla yasano pampela
yamwaka. Alecapa ifyakufwala kabili takwete indalama
ishakumulipila. Kabili ubushiku bwakucapa bwalifikile, kabili
nomba kashimikila ali nokuba kulya, kabili ena takwete
indalama nangu shimo. Kabili alikwete amasenti ikumi limo,
nangu ama senti yasano, nangu umutengo onse uwingafwaikwa
pakushita sopo umo, kabili amutumine kwituka. Aishilebwela,
kabili atile, ena asendele i—sopo umo, kabili i. . .kabili alelila.
Atile. . .Akonteme nokusenda aploni wakwe umukalamba
nokukumuna ifilamba fyakwe.

225 Kabili aali pali ketulo wakale, nga fintu banyinenwe
balecita. Pantu, mutinikafye ibatani nomba. Ifyo fyalipwa,
mwamona.

226 T.elo abikile sopo pambao yakucapilapo nga ifi. Kabili
ilyo abikilepo; aumfwile icintu cimo cilecapa. Kabili aloleshe
panshi, nokulolesha, iyakambatile muli sopo, kabili mwali ama
dolla yasano aya golide yamuseke; alilaile kashimikila umukote
uwaleenda enda. Atile. . .

Natile, “Ilya yafikile shani kulya?”

Atile, “Ukuba, Ndesungukafye?”
227 Natile, “Yesu uwabuka alicitile ico. Apele ubulayo no
mutima onse uusuma. Atontonkenye ukutila kuti acita ico,
kabili Lesa amupangile inshila.” Nga fintu Acita ifintu, enshila
u Mwishibilamo. Ukupitilafye mufyo Acita, ifintu ifyo Acita,
munshila Acitilamo. Atile. . .

228 Atile, “Ukuba, Na—Nalisungwike, lyonse.” Atile, “Cena
lyonse caba pa mutima wandi, ndesunguka nga cakutila
kwaliko. . .”

Natile, “Nga eko ali?” Natile, “Ulya palya, Mista Andrews.”

229 Atile, “Ukuba, Munyina Branham, uletontonkanya ena. ..
Ena—Ena—Ena kuti aafwilisha umukashi wandi?”

Natile, “Mucine. Ninjishiba kuti Acita ico.” Natile, “Bushe
iwe...”

Atile, “Bushe walamupepelako?”
230 Natile, “Iyo. Iwe umupepeleko.” Natile, “Niwe umuntu
uwakupepa.”

Atile, “Ukuba, Nshaishiba ifyakulanda ipepo.”
231 Natile, “Ico tekuti cicite icisuma nangu cimo, nangu cibe
ifyo, nga walipepele ipepo.” Natile, “Kabiye kulya nokulanda na
Ena.”

Atile, “Ukuba, bushe kuti Nacita shani?”

232 Natile, “Seshafye umupando obe kunuma, nokwikalafye
apo. . .fukama pali cena, pe tebulo, kabili utampe ukupepa.”

233 Eico aile kulya, kabili atampile ukupepa. Kabili atile,
“Nomba,” atile, “Mista, Nshishibe ifyakulanda kuli Imwe.”
Atile, “Lelo nga Mwinga afwilisha fye umukashi wandi!”

23¢ Aimineko nokutila, “Ntile, kashimikila, nomba natuleya
mucipatala nokulanda na Ena.” Atile, “Limbi, nga cakutila
twaisa mulya mu cipatala.”

Natile, “Cisuma.” Umukashi wandi aliiteyenye. Twaile
kulya.

235 Kabili ba Misisi Andrews kulya, balifililwe ukumona
amenso yabo nakabili, u—umulopa walipatwilwe, namwishiba.
Akabulungwa ka mulopa kalengele umulopa. . . amenshi. Kabili
tekuti mumone amenso yakwe. Naloleshe pali ena. Oh, owe!
Umukashi wandi atampile ukulila.

236 Nalifukeme panshi nokutendeka ukupepa. Natile,
“Mwebatemwikwa Lesa, Napepa nomba ukutila Mwala
afwilisha uuy mwanakashi.” Natile, “Pakumona ukutila
bonse tuli ababula isubilo kabili abashingayafwilisha. Dokota
alicita fyonse fintu engacita, kabili nomba nalambalala apa
alefwa.” Natile, “O mwe Lesa, nicinshi ico twingacita? Kuti
twacita icintu icili conse nomba? Twa Mwita. Twalishiba
ukutila Mwalimine ukufuma kubafwa, kabili Muli abamweo
pakati kesu. Kabili Muli fye abatuntulu ngefyo ulubuuto luli
pa minwe yandi. Muli pano. Kabili Mwalikwata amaka yonse,
kabili kuti Mwacicita. Nomba, Shikulu, nga natusanga ububile
mu cinso Cenu, mukuicefya twaisa nokulomba uluse pali uyu
mwanakashi.”

237 Jlyo Nalepepa, ifintu fyatendeke ukwenda ngefyo.
Naliloleshe kabili Namumwene aleis ku ng’anda yandi, na
pai yabikamo ama apo muminwe yakwe, kabili alimpele. Kabili
Naikele palukungu lwakuntanshi nokutampa ukusuna iyi pai
babikamo ama apo, nokuilya. Nalimine lyena, panuma Ananga
icimonwa.

238 Cali ni cinshi? Shikulu uwabuka. Cali shani? Ali pakati
ka bantu. “Ifintu ifyo Ncita...” Aebele umwanakashi imembu
shakwe, pa cishima. Aebele Filipo apo aali, lintu aali mwisamba
lya cimuti ca mukunyu, alepepa. Alishibe apali isabi, ilyalikwete
ikobili mukanwa kaliko. Atile, “Taata eu Nangisha imilimo,
kabili Ndabomba. Kabili ifintu ifyo Ncita na imwe mukacita.”
Cena ni cinshi? Kwena kubuka. Abukile ukufuma ku bafwa.
Tafwa. Ali pano pene pamo naifwe nomba. Alifye umutuntulu,
mu muputule, nga fintu ulubuuto lwaba. Alifye umutuntulu.

239 Mulandu nshi, umuntu, imyaka iinono iyapitapo, taishibe
amalaiti ifyo yali, lelo alikwete insala mu mutima wakwe
ukufwailisha ifyo cena cali. Acetekele ukuti ena kuti acipanga
ukuba ulubuuto. Thomas Edison, kabili aeseshe ama waya
amakana ikumi, lelo cibe ena asangile icintu cimo. Kabili apele
isonde amalaiti.

240 Umuntu acetekele mucitunshi tunshi, na—nafyonse ifi
ifyashala. Lesa acibikile conse pano.

241 Kabili kuli Amaka yakwa Kristu uwabuka muno lucelo,
muno mwine muli cino cikulwa, ukupususha umubembu onse,
ukwisusha na Mupashi wa Mushilo, kabili ukundapa ubulwele
bonse ubwabapo mwisonde, nga kuti waishibafye waya
uwalungama uuya kuli cena. Kwena kutemwa necicetekelo;
waya yalungama. Ninapo nokwenda umuku umo kabili umone
nga cakuti Talanda.

242 Namwishiba, lintu Franklin aikete inkuba, taishibe
ico akwete. Atile, “Nincikwata. Nincikwata. Nincikwata.
Nincikwata.” Alishibe ukutila kwali ukubuka. Kwaliko icintu
cimo ico akwete; taishibe ifyo cena cali.

243 Nalimo inshita shimo Mupashi wa Mushilo alalanda kuli
imwe, imwe tamwakeshibefye ifyo Wena waba; lelo namwishiba
ukutila epo Uli, enshila Ucitilamo. Enshila Lesa akwata
iyakucitilamo ifintu; bala Wishiba.

244 Uyu Mista Andrews, nomba, lintu Naile nokumweba. Kabili
pa bushiku ubwalenga shitatu, nalimo shibili. . . Ukuba, nalimo
ama ora yabili ukufuma lilya, ifwe twabwelele ku ng’anda.
Kabili alishile. . .

245 Cena cali fikulwa fyabonse pano, lilya. Aishile aleenda palya.
Balimutumine lamya, batile, “Umukashi obe alefwa.” Batile,
“Nakwata ukukoloma kwmfwa pamukoshi wakwe. Ufwile
waisa.”

246 Kabili alibwelele, uwabulanda. Atile, “Munyina Branham,”
atile, “dokota atile ali nokufwa.” Atile, “Ali palya pene nomba.
Atile, ‘Ali nokufwa.”

Natile, “Lelo Shikulu Yesu atile, ‘Ena ali nokuba no mweo.””

Atile, “Ukuba, kuti caba shani...Nga cakutila ena afwa,
bushe kuti aba no mweo?”

Natile, “Ena ali uwa mweo kale.”

247 Alleluya! Tamufwile ukukwatisha insansa na alleluya. Cena
cilepilibula ukutila “ukulumbanya Lesa wesu.” Nga kwalitalile
kwabako ulucelo ulo ama alleluya yafwile ukulila ukufuma ku
bantu, ni luno lucelo. Ico nacilungama. Lumbanyeni Lesa wesu,
pa cinshingwa conse ica mfwa ukusendwa. Ena wa mweo.

248 Moneni. Kabili atile, “Ukuba, nomba,” atile, “nimu musango
nshi ena ali nokucitilamo ico?”

249 Natile, “Ine...Ico te ine ukwelenganya. Caba fye ine
ukucetekela ifyo Lesa alandile ukutila Ali nokucita.”

250 Kico nomba aali uwabulanda nganshi. Kabili panuma
yakashita aile kucipatala.



KABIYE, KEBE ABASAMBI BANDI 33

251 Apa alibwelele, ashinguluka ne ng’anda aisa, clipiti,
clipiti, clipiti. Aingile alebutuka, atile, “Kashimikila, nawishiba
icicitike?”

252 Kabili Natile, “Ni cinshi, Mista Andrews?” Naikele palya,
ndewamya, namwishiba.

Atile, “Nawishiba icicitike.”
Kabili Natile, “Cinshi cacitika, Mista Andrews?”

253 Atile, “Nabuka. Amenshi yonse nayafuma muli ena. Atile,
‘Ndi nensala ukufika kumfwa.”” Atile, “Baciya senda umuto.
Acitila, ‘Nshilefwaya umuto. Ndefwaya soskisi na kabiki.”” Aali
nensala.

254 Cali ni cinshi? Cali ni cinshi? Pantu Abukile ukufuma
ku bafwa. Ulya mwanakashi afumine mu cipatala uwabumi
ubusuma.

Ena wa mweo, Ena wa mweo, ipusukilo ku
kupela!

Ulenjipusha ifyo Naishiba ukutila Wa mweo?
Ekala mu mutima wandi.

255 Jco nacilungama. Aishile kulya. Kabili inshiku shitatu
panuma yaico, Naimishe amakasa yandi palukungu
Ilwakuntanshi, ndelya pai iyawamisha umwabikwa ama apo,
payo, Nalyapo. Mulandu nshi? Ali nomweo. Abukile ukufuma
kubafwa.

256 Uyu umwanakashi munono kuno, lintu abukile ukufuma
muli cilya icifuba ca ntandabwanga, kabili icipatala catile
ali nokufwa. Alishile kuno, elyo akana. Atontonkenye ukutila
kucisha mucipimo, ukwisa mukubatishiwa.

257 Kabili aikele palya inshita yabushiku imo, nomubili ninshi
naukaba, mung’anda yakwe, aleng’umfwa ndeshimikila ndepita
mulya, ukupita pa ng’anda yakwe. Naleshimikila pa lubatisho
lwa mumenshi. Aimine nokwisa, nokutalantanta ukuya mukati
ka chalichi. Kabili aikele kunuma kulya. Kabili atile, “Ningile
ukubatishiwa.” Umufuba uukalamba walifimbile pa mabeya
yakwe. Misisi Weber, pano, aile nokuya musenda umwingila,
nokwisa mubika pali ena. Aingile mucishiba, nomubili ninshi
naukaba, umwanda umo na makumi yane, kabili alibatishiwe
mulya ukulingana nafintu alaile Lesa. Kabili ileelo. . .Ico cali
imyaka yapitapo. Kabili ileelo, uyo ali palya, naikala pano, uwa
mweo, muno lucelo, nipa mulandu wakutila Lesa wa mweo
kabili aleteka, kabili Abukile ukufuma ku bafwa.

258 Imilungu iinono iyapitapo, ena no mwana wakwe
umwanakashi bali mulya mu Louisville. Baleenda balepita
mumusebo, kabili kwali umubusu, umukote kalomba
umwanakashi uwaikele palya. Kabili alelomba. Atile, “Namayo,
napapata ngafwilisheni. Ndi nokukabila.” Aloleshe mwitumba

lyakwe, akwetefye ulupiya ulwalinga, ama centi ikumi limo na
yasano, Ndecetekela efyo cali, ayakwabukilamo ubulalo.

259 Aleenda. Atampile ukwenda mumusebo. Shikulu alandile
kuliena, atile, “Nomba, ninshi wafilillwe ukuyafwilisha,
Nalikwafwilishe. Kabili umwanakashi tekuti ayafwilishe,
kabili tekuti umwafwilishe.”

260 Aendele ukuyako pantanshi panono, atile, “Shikulu, lelo
Nkwetefye ama centi ikumi limo na yasano. Musango nshi ine
no mukashana wandi tulefikilamo ku ng’anda? Musango nshi
twingacicitilamo?”

Atile, “Cinshi ico kuli iwe? Nkonkeni Ine.”

261 Apilibuka, abwelelamo. Atile, “Namayo, njelelako.” Atile,
“Nkwetefye ama senti ikumi limo na yasano, efyo Nkwetefye,
ukuti umwana umukashana na Ine tutolokele ubulalo.” Atile,
“Napela ico kuli iwe. Ico fye ceka eco Nkwete. Munjeleleko
ukutila Nshikwete nashimbi.”

Atile, “Shikulu akupale, we mwana wandi umwanakashi.”

262 Apilibwike, atampile ukwendako. Umwana wakwe
umwanakashi atile, “Nomba, mayo, cinshi ico twalacita
nomba?” Atile, “Imyotoka yonse iyi, calaba icabusanso
ukwenda pali ubo bulalo.” Atile, “Tekuti twende pali bulya
ubulalo nomba.”

263 Atile, “Nshishibe. Acinjeba ati kashipele, kabili isho esho fye
Nacikwata.”

264 Baleenda pa museba, kabili elyo aishilemonafye. Umwana
wakwtile umwanakashi atile, “Oh, mayo, moneni! Apa pali
ulupiya lwamuseke ama senti yasano.” Kabili aliloleshe, kabili
atile, “Napa pali ulupiya lwamuseke ulwa ma senti ikumi.”

265 Cena ni cinshi? Umusangofye Ena acitilamo ifintu.
Alatuleka ukwishiba ukutila epo Ali.

266 Kuno ulu lusuba Iwafumineko, Nalifuminepo, kumisonkano.
Umukashi wandi alishile, atile, “Billy, Mfwile nakwata ceki.
Mitwile naya shita ifyakubomfya pang’anda.”

267 Umo kashimikila umubusu umukote alishile kuno,
atile, “Munyina Branham, indalama Nakwete nashipwa.”
Atile, “Ni—Nimpya. Mfwile ukuya ku Texas.” Atile, “Nka—
Nkakulipila ubushiku bumo ilyo Nkakwata.” Atile, “Bushe kuti
wangafwilisha, ukungafwilisha?” Atile, “Ndefwaya ama dolla
amakumi yasano.”

268 Naile kucikulwa batutilamo indalama ica banki,
mukumona nga cakutila Nalikwete isho. Ukuba, Nakwetefye—
nakwetefyeumwanda umo, eico Nalile nokumupela ama dolla
amakumi yasano pali shena. Alipokele nokuyac.

269 Utuntu utunono wutuleisa, namwishiba ifyo cena cili.
Umukashi atile, “Billy, Ningile ukukwata ceki muno lucelo,

nalimo ama dolla amakumi yabili, ningile ukuya senda
ifyakubomfya pang’anda.” Twalile nokuyashita ifyakubomfya.
Twalibwelele. Alilabile amani. Tatwali nokushita nangu yamo.
Eico Natontonkenye ukutila, “Oh, owe, ukuba,” natontonkenye
ukutila “nalimo umuntu umo ali nokucitapo icintu cimo.”

270 Eico Naile kulya, kabili Naleafwilisha Mista May, cali
kwati...Kwali takulaba nangu umo pa ng’anda, kabili
Naleshesha ifiko kulya. Naliloleshe, kabili Namwene motoka
yakale yaingila, yaya pambali, nokwiminina. Kashimikila
umukote alifumine, aali kwati alilemene; kabili aishile
pantu twali, aikala palukungu, nokushintilisha kunuma.
Natontonkenye, “Ulya umubusu, kashimikila umukote
uwafunshika; Ni—Ningile ukuya kulya nokumumona.”

Nalile kulya. Natile, “Mwashibukeni.”

211 Atile, “Uli shani, Shimapepo Branham?” Atile,
“Nshiletunganya ukutila walinjishiba.” Kabili anjebele untu
aali. Atile, “Ndi umo pali aba bakashimikila abalanda.”
Atile, “Nali kulya mu Cleveland, balimpele amafuta ayalinga,
ayakufika kuno.” Kabili atile, “Motoka yandi iyakale ili mupepi
nokupwilwa kulya.” Atile, “Icintu cimo cacinjeba ukwisa kuno.”
Atile, “Limbi kuti wangafwilishako panono.”

272 Namuloleshe. Natontonkenye ukutila, “Owe, uh,”
namwishiba. Natontonkenye ukutila, “Umuntu umukote
umubusu.”

Natile, “Natupepe.”

Atile, “Ndefwaya upepe. Ninkwata ulutungu ululekalipa.”

Kabili Natile, “Cisuma.” Twalifukeme panshi nokutendeka
ukupepa.
273 Ilyo Natendeke ukupepa, Shikulu atile, “Mupele ama dolla
yasano.”

274 Natile, “Ukuba, Shikulu, mucine, Mwalishiba fyonse palwa
cena. Imwe, Namwishiba nga cakutila epo cili, nangu iyo.”

Kabili Natile, “Shikulu anjebele ukukupela ama dolla
yasano.”

Atile, “Ayo yacilamo, Munyina Branham.”

275 Natile, “Lelo Anjebele ukukupela ama dolla yasano.” Kabili
Nalilembele ceki. Natile, “Itwale kuli Strother’s, bali bali
nokucinja mundalama.” Natontonkenye ukutila, “Nomba ni
cinshi?” Alifumine. Aenseshe ukufumapo, kabili alile pakashita
akanono.

276 Kwaliko umuntu uwalebomba pa ng’anda kulya, uwaishile
pamo na Mista Luther. Atile, “Ntile, kashimikila!”

Kabili Natile, “Ee.”

217 Atile, “Namwishiba,” atile, “Ninkwata inkoko umwanda
umo ku ng’anda.” Kabili atile, “Shilya inkoko ishikote,”

atile, “Nda—Ndashipela ifyakulya fyakubalilapo nefintu fyonse
ifyashala, nefyakulya, na,” atile, “Nalifilwa ukulenga shilya
shintu ukubikila amani.” Atile, “Nalimo umulungu uwapitapo,
Nalile kulya, Natile, ‘Shikulu, nga Imwe kuti—nmga Imwe
kuti mwalengafye ishi nkoko ukubikila amani, Nkapela citika
wa mani.’” Atile, “Nawishiba, nashitampa ukubikila.” Atile,
“Ubushiku bwakonkelepo Nakwete amani amakumi pabula.”
Atile, “Ni—Ninkwata ici‘bokoshi ca mani pano, Ndefwaya
ukukupela.” Ama dolla yasano, filya finefye.

278 Cena ni cinshi? Umusango fye Ena acitilamo ifintu. Ni cinshi
ico Ndeesha ukulanda muno lucelo? Ndeesha ukulanda ici,
ukutila, Yesu Kristu wa mweo kabili aleteka. Nabuka ukufuma
ku bafwa. Amokawile umukate. Amenso yabo yaliswilwe.
Balishibe ukutila cali ni Ena, umusangofye Acitilemo icintu icili
conse. Mona kabili uli nokusanga, munshila fye Acitilamo ifintu,
Acili nomweo kabili aleteka.

Ena wa mweo, Ena wa mweo, ipusukilo ku
kupela!

Njipusheni ifyo Naishiba ukuti Ali no mweo?
Ekala mu mutima wandi.

219 Imbila yakwe yali, “Kabiye kebe abasambi Bandi ukuti
Nkabakumanya mu Galili.”

280 Kabili imbila Yakwe ili, ileelo, Ena ali nokumukumanya.
“Ndi nokumukumanya,” konse uko muli noku Mukumanya.
“Iseni kuli Ine, imwe bonse mwebacucutika nefisendo ifyafina.”

281 T.elo, bacibusa bandi, pantu balya bantu balisungwike,
ilyo baumfwile uyu Muntu kululamba, baletila, “Posa isumbu
lyobe.” Bena tabaishibe ico. Kabili aba baume ku Emmausi, ilyo
baendele nokulanda Nankwe, kabili tabacishibe.

282 Kabili fwebengi, ba cibusa bandi, twalipusa icishilwa
cabwite bwa pamulu muli Kristu, nipa mulandu tatwaishibe.
Imiku iingi, pa Cipuna ca Bupingushi, kuli nokuba icansoni,
ilyo mwailuka ukutila bukapepa bwakwa Yesu Kristu, buleta
ipusukilo nensansa nokusekelela. Ico citwa, nga fintu Paulo
alandile munshiku shakale, “Munshila iyo iitwa iyabufi.” Ubufi
“kufulungana,” namwishiba. “Munshila iyo iitwa ubufi, eico
Ine mpepa Shikulu Lesa uwafikolwe fyesu; munshila iyo iitwa
iyabufi.”

283 Inshita ishingi mulamona abantu abo abali abansansa
kabili abasangalala, kabili abaisushiwamo no Mupashi wakwa
Lesa, uko ubundapishi bwa maka yakwa Lesa namaka
nefipapwannefisungusho fyabombelwe. Batila, “Kulalika
utulo.” Batila, “Cena ni ici, ico, nangu icibiye.” Lelo, nga muli
nokubelengafye Baibele, cena ni Shikulu Yesu Kristu. Tamu
Mwishibe fye. Tamwaishiba Untu ali.

28¢ Nincetekela ukutila ilyo buno ubushiku tabulapwa, ilyo
buno bushiku tabulapwa, ukutila Ali nokucita icintu cimo

mu mweo obe, ukutila uli noku Mwishiba, kabili ukubuka
kuli nokwima mu mutima obe, nga cakutila cena tacicitike
kale. Kabili leka. . .Kabili walamona ifyuni fileimba munshila
yapusanako. Yesu umusuma uwabuka, luno lucelo, nabuka
ukufuma kubafwa, eico nomba onse umwenso wamfwa nauya.
Alleluya! Naifumishiwapo muli Bemba wa Kulaba.

285 Jlyo Paulo washila umukote aishile ku mpela ya musebo,
kabili alikele palya ne minyololo naishinguluka amolu yakwe,
nokushinguluka amaboko yakwe; baletulika inkuni kunse kulya,
ukutila bali nokumuputulako umutwe nafyo. Lintu batile,
“Paulo, cinshi uletontonkanya palwa ico nomba?”

286 Atile, “Nindwa ubulwi ubusuma, Nimpwisha umulimo,
Ninsunga Icicetekelo; kabili ukuya pantanshi kuliko icabikilwa
ine icilongwe icabulungami,...Shikulu, Kapingula wa
bulungami, akampela pali bulya Bushiku; teine neka, lelo
bonse abo abatemwa ukwisa Kwakwe.”

287 Tlyo bamufumishe mucikulwa cilya nokuponya inteneshi
yakwe, nokubika umutwe wakwe panshi palya, imfwa
yamuloleshefye pamenso. Yatile, “Nomba Nakwikata. Nomba
uli nomwenso.”

Atile, “O we mfwa, ulubola lobe luli kwi?”

288 Aloleshe palya, kabili alibamwene baleimba icilindi,
ukuti bamubike munshishi. Inshishi iyakale iyamatipa yatile,
“Nalakwikata. Nalakubumba. Nalakowesha umubili obe.
Imititi ya mu munofu ili nokwamfula kabili ukufuma muli iwe.
Ine...”

Atile, “We nshishi, ukucimfya kobe kuli kwi?”

289 Lelo apilibwile umutwe wakwe uku ubwesesha ku
Yerusalemu, oh, owe, “Lelo ukutotela kube kuli Lesa Uyo
utupela ukucimfya ukupitila muli Shikulwifwe Yesu Kristu!”
Oh, owe!

290 Ningile ukwisa kumpela ya musebo. Shimo muli ishi nshiku,
imilimo yandi ikapwa. Bamo mubalumendo imwe mwebekele
pano, abo twaangele nabo, abo twaposele inkonya pamo,
abo twateyele utubulungwa twamakalashi pamo, nefintu
fyonse. Twali abalumendo lilya. Lelo nomba Natampile
ukumona. . .Mailo bushiku bwandi ubwakufyalwa. Nkaba
nemyaka yakufyalwa amakumi yane na ine, mailo. Amapeya
yandi nayatampa ukupona, nenkanshi shileisa pesamba lya
menso yandi, umushishi Wandi uwashalamo uleya ulebuta.
Nicinshi? Imfwa naingila; ilentitikisha panshi.

291 Lelo, munyina, ilyo imfwa kulubali lumo ilentitikisha,
u Mweo kulubali lumbi ulempanga umupya nakabili. Ico
nacilungama. Kabili bumo pali ishi nshikubonse mukeminina
pano panshishi, apo bapekanya; kabili nga cakutila Nafwa ilyo

Yesu talaisa, bena bali nokwimba Cetekela Fye, “Ifintu fyonse
kuti fyacitwa, cetekela fye.”

292 Nga mwabombfwa balanda ukutila, “aliya,” nokusansa
utupo tweloba pa mbokoshi; Nshile. Ndi nomweo, libe, pantu Wa
mweo. Iyo.

293 Bumo pali ulu lucelo lwanshita ifimuti fipuka, ilyo conse
capwa; namabomba ya atomiki yapusha isonde nokucitwala
kulya kwishilya, kabili cashingulushiwa, ukupita mumyaka,
kabili nalisambwa, nokubwekeshiwapo; kabili nefimuti fya
tuncindu fili nokwima mwisonde nakabili, ukubuka kwa
cifyalilwa conse, nga fintu Lesa acitile kukutendeka. Takwakabe
ukukoweshiwa mumushili. Takwakabe ukukowela mumwela.
Kabili nefimuti fya tuncindu, takwakabe utushishi nangu
amalwele ifyakufyonaula nakabili. Kabili ifimuti fyama apo
tafikota. Alleluya! Cikema. Kabili nobukata bumo, ulucelo
ulusuma, lintu ifyuni ifikalamba filepupuka ukufuma ku cimuti
ukuya ku cimuti, Yesu akamonekela pano pe sonde nakabili.
Kabili ilyo Akacita ico, “abo abafwila muli Kristu, Lesa
akabaleta pamo Nankwe.”

29¢ Tuli nokwisa pa lucelo lwe Pasaka, naifwe, ukukumanya
abatemwikwa besu nokubaposha. Bushe iyo tayakabe inshita
isuma? [Ulukuta lwatila, “Ameni.” —Kale.]

295 Kabili kuti Naiminina kwishilya kulya. . .Kabili ukumona
bamayo abakote abekele kunuma kulya kunuma yacikulwa,
luno lucelo, ndeya ndekota nokukanka, nokwisulamo ubulebe,
kabili nintampa ukukota. Ilyo Nkabamona kulya, nokutila,
“Mayo, uyu mulumendo wenu.” Kabili Nafika kulya nokumona
abatemwikwa bandi, kabili bacibusa bandi abatemwikwa
abali pano pa chalichi, umunono umukalamba Munyina
George DeArk, bonse balya abaile muli Kristu Yesu. Bonse
abatemwikwa bacibusa, ilyo babuka, kabili Nabakumanya.

296 Kabili nomba ukuya kulya nokutila, “Ninani ulya muntu
aleisa kulya?”

297 “Ulya ni Paulo. Uyu aisa Sila. Uyu apa Daniele. Uyu apa
Esekiele. Aba bonse abashala.” Kabili ifwe kuti twaenda ukupita
muli uyu Paradise wakwa Lesa.

298 Kukaba ukubuka kwacine, bumo pali ulu lucelo, cibusa.
Tukamukumanya.

299 Ulya umwana munono uwafwile, nga ifi, akaba namayo
uwacaice. Kabili akabika amaboko yakwe ukukumbatila
banyina, nokulosha kulya nokulila, nokulumbanya Lesa
pakubuka Kwakwe ukwabukata ukwa Mwana Wakwe, Kristu
Yesu. Ubushiku bumo ubwabukata, bukesa.

300 Twalikala nomba pantu twalikwata icikatilo ce pusukilo
lyesu, u Mupashi wa Mushilo pano, uleiminina ubunte ukutila
kwaliba ukubuka. Bushe caba shani?

301 Inshita imo Nali umubembu. Inshita imo Nshatalile
njiminina kunuma ya ici cintamba. Inshita imo tamwatalile
amungumfwa ndeimya ishiwi nokutila, “ameni”; Nga nali
uwansoni ukucita ico. Kwali inshita imo iyo Nshatalile kwata
ifilamba mumenso; kuti Naba uwansoni ukukwata. Nali ndi
“umukulu uwabipa Bill.”

302 Lelo, ubushiku bumo, Yesu Kristu ankumenye mu Maka
yakubuka Kwakwe. Atobawile ulya umutima wamabwe
nokuufumya muli ine. Abikilemo amano ayapya. Abikilemo
icifyalilwa icipya. Abikile u Muntu umupya muno. Kabili ileelo,
pantu Ena wa mweo, Ndi no mweo naine.

303 Kabili shimo inshiku, ba cibusa, nga Nafika kumpela
yabulendo, nga fintu naimwe nabambi abashala muli ifwe,
nefyakucinga fyesu nafyumwa, pamulandu nobulwi! Oh, owe!
Lolesha kucakucinga icakale, mona ifyo imifwi yamulilo
caletandula ukufuma pali ine. Ndi panshi pano kabili ndeumfwa
amabimbi yaleisa pamweo wandi, Ninjishiba ukutila Ndi
pampela yabulendo nomba. Nga fintu cili kuli bamayo palya,
kabili nga bonse ba Branham ilyo bafika kukukota, balatampa
ukukanka nobulebe.

304 Ndefwaya ukwiminina kulya, alleluya, ukushintilila pa
nkonto, kumpela ya bulendo. Ndefwaya ukufula icimpompo
cakucinga, nokucilambalika palulamba Iwa mumana;
ukufukama palulamba, nokushimpa u Lupanga ulwakale
ukulubwekeshamo mucakusungilamo ica Muyayaya, nokwimya
amaboko yandi nokubilikisha. Kabili Ninjishiba, ilyo Ndepita
mumupoka poka wacinshingwa camfwa, u Lutanda lwa
Lucelo luli nokwisa moneka munshila. Mupashi wa Mushilo
ukatamalika amapindo yabeka aya Uko pali bemba uwamatipa
uwa Yordani, nokupapa imyeo yesu iyanaka kucalo cawamapo.
Ee, mukwai.

305 Mwitina. “Nshakatine ububi, pantu Muli pamo naine.”
“Imfwa yonse naiminwa mukucimfya.” Kwaliba. . .Imfwa tekuti
icite nangu cimo. Kalemba umo atile, ukutila, “Ico fye Lesa
acitile kumfwa, Aibikile ukwakukakila nokukakapo, nokuibika
kufikakilo. Kabili icintu fye ico imfwa ingacita kutintila
uwacetekela ku Kubapo kwakwa Kabumba.” Ico fye eco imfwa
ingacita. Bumo pali ishi nshiku, imfwa ikashonaula ici ciputulwa
ca muntu uufwa.

306 Lelo lintu fye Nali umwana umunono, kabili kwali amaka
umuntu wamaka yakupapusha alelinda ba mayo, ukumpela
umweo, lintu Nafyelwe. “Eico nga cakutila ili ihema lyapano
isonde lyaonaulwa, kuli kale limbi kwishilya ililelolela mu
Bukata,” ilyapekanishiwa kwishilya, ukushaba ukulwala nangu
ukucula. Kabili nga fintu Nafyelwe ku Mupashi pano, kabili
no Mupashi wakwa Lesa ulebilikisha, “Abba Taata”; te ine
neka, lelo umuntu onse mwi sonde, uyo uwafyalwa cipya

cipya, ilyo uyu—ilyo uyu mubili uwa bumupashi, ilyo tulekula
mukusenamina kwakwa Shikulu Yesu Kristu. Ubushiku bumo
tukaciluka imipaka paka kwishilya kabili tukengila muli uyo
mubili uupya, uko ukushakabe umushishi uwabuta, amapeya
ayapona, nangu icinti icili conse icaba ngefyo. Tukaba abacaice
kulya, inshiku pe, pantu Yesu Kristu abukile pa bushiku
bwalenga shitatu panuma yakubuka Kwakwe-...panuma
yamfwa Yakwe, kabili abukile nakabili.

307 Ena wa mweo. Alateka. Nomba, kabiyeni muye eba
abasambi Bakwe. “Kabiye kebe abantu Bakwe ukutila Atile,
‘Ndi nokumukumanya kulya ku Galili.”” Bumo muli ishi nshiku,
mu Galili wakwa Lesa, kulya ku cifulo cimo, Ndesubila
ukumukumanya Ena mu mutende, pantu Ekala mu mutima
wandi ileelo. Ndesubila ukutila Aba cimo cine na cila umo muli
imwe. Kabili ilyo ifwe. . .

308 Njeleleniko Nasenda inshita iikalamba apa, nalimo fye ama
ora yabili nomba yasheleko kukulongana kwesukulu lya pa
Mulungu ukutendeka. Natukontamike imitwe yesu.

309 O mwe Lesa wa Luse, Kabumba wa Myulu ne sonde, kacita
wa Mweo wa muyayaya, kapela wa cabupe conse icisuma,
twa Mutotela, muno lucelo, pakubuka kwakwa Yesu Kristu.
Imyaka imyanda ikumi na pabula iyapitapo, muno lucelo, ici
icacitike icikalamba calicitike. Abantu baletina imfwa ilyo ico
tacilacitika; lelo, panuma Aishile, nomba Asendele umwenso
onse uwamfwa.

310 Kabili ileelo Ekala nokuteka mu mitima yesu. Atile, panuma
Abukile ukufuma kubafwa, Atile, “Nkaba naimwe, kabili muli
imwe, mpaka kumpela yesonde.” Ikana limo nemyanda pabula
nafimo imyaka yapita, ukutula pali ico ilyo cacitike, lelo, luno
lucelo, Ekala cipya cipya mumitima yesu.

311 Natulongana muno, muno lucelo, Shikulu, kuku
Mushinshimuna, ukufundisha i Cebo Cakwe, ukumfwa u
Mupashi Wakwe, ukuposhanya mu minwe umo no mubiye;
kabili ukutila, “Shikulu Alumbanishiwe,” kuli umo nomubiye,
pantu twalicetekela ukutila Alifwile nokubuka nakabili.

312 Twacetekela ukutila muli ifwe, muno lucelo, Shikulu,
ukupitila mukusenamina kwakwa Lesa, ukuteka u Mweo
uushifwa mu mibili yesu iyabuntunse. Twalicetekela ukutila
mulya mwaliba u Mupashi wakwa Lesa uyo ushingafwa, ukutila
Wena tawakatale aufwa. Kabili Aali...Atile, “Nkabapela u
Mweo wa muyayaya. Tabakonaike, kabili Nkabemya pa bushiku
bwakulekelesha.” Ifwe twalicetekela ico, Shikulu, pantu tuli nte
sha kubuka Kwakwe.

313 Nomba, Taata, tupaleni mukasuba konse. Paleni abeni
abali mumpongolo yesu. Kabili lekeni ileelo bube ubushiku
ubwansansa.

314 Kabili ngacakutila kuti kwaba abo pano, muno lucelo,
Shikulu, abo abashatala abafyalwa cipya cipya, abo
abashaishiba icakupitamo icakwikala na Yesu mu Mweo
uwabushiwa, mu Mweo upya, umo amakusu ayakale
nefyakukabila fya fintu fya mwisonde nafipona ukufumako,
kabili taishiba ifyo cipilibula ukuba icibumbwa cipya muli
Kristu Yesu; O mwe Mupashi wa Mushilo, endeni pali bena,
ileelo. Pemeneni mu mibili yabo, u Mweo uushifwa. Kabili
lekeni imbelu shakusangalala isha mu Muulu shifume, muli
lino i Pasaka, ilyashi lya yule, ileelo, kabili lekeni baye nokuba
ifibumbwa fipya muli Imwe.

315 Umfweniipepo lya mubomfi Wenu, Shikulu, pantu Naipusha
ili ipalo mwi Shina lyakwa Yesu Kristu. Ameni.

Cisuma, natwiminineko. Cisuma, Munyina Neville. %

